第八章  般若波羅蜜

(福嚴佛學院，釋厚觀，1998.5.22)
【思考問題】
1、 何謂「般若波羅蜜」？「實相般若」、「觀照般若」、「文字般若」有何不同？
2、 何以故名般若波羅蜜？

3、 般若屬誰？

4、 般若波羅蜜有何功用？

5、 要具備什麼條件才能成為「大乘的般若波羅蜜」？

6、 《般若經》言：「欲得諸功德，皆當學般若波羅蜜」，然而諸功德皆是眾行和合所成，為何獨讚般若？

7、 「般若波羅蜜」與其他法門（布施、尸羅……等）之關係為何？

8、 何謂「方便」？其種類有那些？「般若」與「方便」有何關係？

9、 如何修學般若波羅蜜？

10、 菩薩應如何觀「十二因緣」？二乘人觀「十二因緣」與菩薩觀「十二因緣」有何不同？

十一、何謂「十八空」？
十二、佛陀為何說「十八空」？「般若波羅蜜」與「十八空」有何關係？

十三、菩薩應如何學「空」？聲聞之「空」與菩薩之「空」有何異同？

十四、何謂「名假」、「受假」、「法假」？

十五、比較「二乘的般若」與「大乘的般若」之異同？（試從發心、悟入次第、慧所觀境、悲願、目的等方面來探討。）

十六、佛何以令須菩提為菩薩說般若？

十七、二乘人能信受般若波羅蜜嗎？能與大乘人論議般若嗎？

十八、行般若波羅蜜攝餘五度。

十九、般若相（依世諦說，不依第一義諦說）。

1、 何謂「般若波羅蜜」？「實相般若」、「觀照般若」、「文字般若」有何不同？
（一）「般若波羅蜜」的語意
            1.《大智度論》卷43〈釋集散品第9下〉，大正25，370b21~25：
            何以故名般若波羅蜜者？般若者(秦言智慧)，一切諸智慧中最為第一、無上、無比、無等，更無勝者窮盡到邊。如一切眾生中佛為第一，一切諸法中涅槃為第一，一切眾中比丘僧為第一。

                     2.《大智度論》卷18〈釋初品中般若波羅蜜第29〉，大正25，191a4~7：
                   般若言慧，波羅蜜言到彼岸，以其能到智慧大海彼岸。到諸一切智慧邊，窮盡其極故，名到彼岸。

   3.《大智度論》卷18〈釋初品中般若波羅蜜第29〉，大正25，190a20~24：
   佛所得智慧是實波羅蜜，因是波羅蜜故，菩薩所行亦名波羅蜜，因中說果故。是般若波羅蜜在佛心中變名為一切種智，菩薩行智慧求度彼岸故名波羅蜜，佛已度彼岸故，名一切種智。
4.參閱厚觀法師〈《大智度論》中的般若波羅蜜〉（《佛教思想的傳承與發展》—印順導師九秩華誕祝壽文集，p.107~111，東大圖書公司，1995年4月）：

※「般若波羅蜜」依梵文語源不同有二種解法：

A.是「最高的智慧」或是「智慧的完成」

B.是「到達智慧的彼岸」或是「用智慧到彼岸」。

   ※般若波羅蜜義：

        A、〔經〕《大品般若》卷21〈三慧品第70〉，大正8，376a~b；

〔論〕《大智度論》卷84〈釋三慧品第70之餘〉，大正25．647a20~b4：

須菩提白佛言：世尊！常說般若波羅蜜，般若波羅蜜以何義故名般若波羅蜜？
佛言：得第一度，一切法到彼岸，以是義故，名般若波羅蜜。
復次，須菩提！諸佛、菩薩、辟支佛、阿羅漢用是般若波羅蜜得度彼岸，以是義故名般若波羅蜜。
復次，須菩提！分別籌量破壞一切法，乃至微塵，是中不得堅實，以是義故名般若波羅蜜。
復次，須菩提！諸法如法性實際，皆入般若波羅蜜中，以是義故名般若波羅蜜。
復次，須菩提！是般若波羅蜜無有法，若合、若散、若有色、若無色、若可見、若不可見、若有對、若無對、若有漏、若無漏、若有為、若無為。何以故？是般若波羅蜜無色、無形、無對，一相所謂無相。
         B、《大智度論》卷84〈釋三慧品第70之餘〉，大正25．650a25~b29：

問曰：上來常說般若波羅蜜相，今何以更問？
答曰：不但問相，人常說般若波羅蜜。
般若波羅蜜以何義故名般若？
佛言：以第一度一切法到彼岸，名般若波羅蜜。
第一度者：聲聞人以下智度，辟支佛以中智度，菩薩以上智度，故名第一度。
復次，煩惱有九種：上、中、下各有三品。
智慧亦有九種：下下智慧，從鈍根須陀洹來，乃至上下是第一聲聞舍利弗等，上中是大辟支佛，上上是菩薩，以上上智慧度故名第一度。
聲聞、辟支佛但總相度，於別相少；菩薩一切法總相、別相皆了了知，故名第一度。
復次，菩薩度時智慧遍滿可知法中，二乘人可知法中不能遍滿，是故名第一度。
復次，第一度者，大乘福德智慧六波羅蜜，三十七品具足滿故安隱度，又十方諸佛大菩薩諸天，皆來佐助安隱得度，如人乘七寶船牢治，行具上有種種好食、有好導師，遇隨意好風，則為好度，若人乘草筏度恐怖，不名好度。
復次，佛說三乘人，以是般若波羅蜜度到彼岸，涅槃滅一切憂苦，以是義故名般若波羅蜜。
復次，是般若波羅蜜中，一切法內外、大小，思惟、籌量、分別、推求，乃至如微塵不得堅實，既到微塵則不可分別，心心數法乃至一念中亦不可分別，是般若波羅蜜中，心、色二法破壞，推求不得堅實，以是義故名般若波羅蜜。
復次，般若名慧，波羅蜜到彼岸，彼岸名盡一切智慧邊，智慧名不可破壞相，不可破壞相即是如法性實際，以其實故不可破壞，是三事攝入般若中，故名為般若波羅蜜。
復次，般若波羅蜜無有法與法，有合有散，畢竟空故，是般若無色、無形、無對，一相所謂無相，是義如先說，如是等種種因緣故名般若義。
（二）般若波羅蜜是何等法？

《大智度論》卷11〈釋初品中檀波羅蜜義第17〉，大正25，139a24~c29：

[經]佛告舍利弗：菩薩摩訶薩，以不住法住般若波羅蜜中。以無所捨法具足檀波羅蜜，施者、受者、及財物不可得故。

[論]問曰：般若波羅蜜是何等法？

答曰：

1、有人言：無漏慧根是般若波羅蜜相，何以故？一切慧中第一慧，是名般若波羅蜜；無漏慧根是第一，以是故，無漏慧根名般若波羅蜜。

2、復有人言：般若波羅蜜是有漏慧，何以故？菩薩至道樹下乃斷結；先雖有大智慧，有無量功德，而諸煩惱未斷。是故言菩薩般若波羅蜜，是有漏智慧。
3、復有人言：從初發意乃至道樹下，於其中間所有智慧，是名般若波羅蜜。成佛時，是般若波羅蜜，轉名薩婆若。

4、復有人言：菩薩有漏、無漏智慧，總名般若波羅蜜。何以故？菩薩觀涅槃，行佛道，以是事故，菩薩智慧應是無漏；以未斷結使，事未成辦故，應名有漏。
5、復有人言：菩薩般若波羅蜜，無漏無為，不可見無對。

6、復有人言：是般若波羅蜜，不可得相，若有若無，若常若無常，若空若實。是般若波羅蜜，非陰界入所攝，非有為、非無為，非法、非非法，無取無捨，不生不滅，出有無四句，適無所著。譬如火焰，四邊不可觸，以燒手故。般若波羅蜜相，亦如是不可觸，以邪見火燒故。

問曰：上種種人說般若波羅蜜，何者為實？

答曰：有人言：各各有理，皆是實。如經說五百比丘，各各說二邊及中道義，佛言皆有道理。

有人言：末後答者為實，所以者何？不可破、不可壞故。若有法如毫氂許有者，皆有過失可破，若言無亦可破。此般若中，有亦無，無亦無，非有非無亦無，如是言說亦無；是名寂滅無量無戲論法。是故不可破、不可壞，是名真實般若波羅蜜。

（三）三種般若：1、實相般若，2、觀照般若，3、文字般若

※印順導師：《般若經講記》p.3：

佛說的般若，到底是什麼？依佛所說的內容而論，略有三種：
(1)實相般若：《智論》說：『般若者，即一切諸法實相，不可破，不可壞』。如經中說的『菩薩應安住般若波羅蜜』，即指實相而言。
(2)觀照般若：觀照，即觀察的智慧，《智論》說：『從初發心求一切種智，於其中間，知諸法實相慧，是般若波羅蜜』。
(3)文字般若：如經中說：『般若當於何求？當於須菩提所說中求』，此即指章句經卷說的。

※印順導師：《成佛之道》p.327：

  現證慧是實相般若，是勝義般若。
修、思慧是觀照般若。
思、聞慧是文字般若（思慧是依文的，也可不依文的）。
聞、思、修是世俗般若，因為可為勝義般若的因緣，因中說果，也就假名為般若了。

※另外請參閱淨影慧遠：《大乘義章》卷10，大正44，669a~670a。

      1、實相般若
《大智度論》卷43〈釋集散品第9下〉，大正25，370a21~b21：
何等是般若波羅蜜？般若波羅蜜者，是一切諸法實相，不可破，不可壞；若有佛，若無佛，常住諸法相、法位，非佛、非辟支佛、非菩薩、非聲聞、非天人所作，何況其餘小眾生！復次，常是一邊，斷滅是一邊；離是二邊行中道，是為般若波羅蜜。又復常無常、苦樂、空實、我無我等，亦如是。色法是一邊、無色法是一邊，可見法不可見法，有對無對，有為無為，有漏無漏，世間出世間等諸二法，亦如是。
復次，無明是一邊，無明盡是一邊；乃至老死是一邊，老死盡是一邊；諸法有是一邊，諸法無是一邊；離是二邊行中道，是為般若波羅蜜。
菩薩是一邊，六波羅蜜是一邊；佛是一邊，菩提是一邊；離是二邊行中道，是為般若波羅蜜。
略說內六情是一邊，外六塵是一邊；離是二邊行中道，是名般若波羅蜜。
此般若波羅蜜是一邊，此非般若波羅蜜是一邊；離是二邊行中道，是名般若波羅蜜。
如是等二門，廣說無量般若波羅蜜相。
復次，離有離無，離非有非無；不墮愚癡而能行善道，是為般若波羅蜜。如是等三門，是般若波羅蜜相。
復次，須菩提此中自說：是法無所有、不可得，是般若波羅蜜空故。無所有，常無常等諸觀，求覓無定相故，不可得。
復次，無所有者，此中須菩提自說：般若波羅蜜，乃至五波羅蜜法無所有、不可取，不可受，不可著故。

復次，十八空故，是六波羅蜜無所有、不可得。譬如大風能破散諸雲，亦如大火燒乾草木，如金剛寶摧破大山，諸空亦如是能破諸法。
· 何謂「諸法實相」？
《大智度論》卷18〈釋初品中般若波羅蜜第29〉，大正25，190b10~18：

問曰：云何是諸法實相？

答曰：眾人各各說諸法實相，自以為實。此中實相者，不可破壞，常住不異，無能作者。如後品中佛語須菩提：若菩薩觀一切法，非常非無常，非苦非樂，非我非無我，非有非無等，亦不作是觀，是名菩薩行般若波羅蜜。是義，捨一切觀，滅一切言語，離諸心行，從本已來，不生不滅如涅槃相；一切諸法相亦如是，是名諸法實相。

· 印順導師：《般若經講記》p.5~p.6
A.有人說：實相是客觀真理，非佛作亦非餘人作，是般若所證的。
B.有人說：實相為超越能所的──絕對的主觀真心，即心自性。
C.依《智論》說：『觀是一邊，緣是一邊，離此二邊說中道』。（《大智度論》卷43，大正25，370c4~6）離此客觀的真理與絕待的真心，纔能與實相相應。實相，在論理的說明上，是般若所證的，所以每被想像為「所」邊。同時，在定慧的修持上，即心離執而契入，所以每被倒執為「能」邊。其實，不落能所，更有什麼「所證」與「真心」可說！ 

2、觀照般若
《大智度論》卷18〈釋初品中般若波羅蜜第29〉，大正25，190a14~23：

[經]於一切法不著故，應具足般若波羅蜜。
[論]問曰：云何名般若波羅蜜？
答曰：諸菩薩從初發心求一切種智，於其中間，知諸法實相慧，是般若波羅蜜。

問曰：若爾者，不應名為波羅蜜。何以故？未到智慧邊故。

答曰：佛所得智慧是實波羅蜜，因是波羅蜜故，菩薩所行亦名波羅蜜，因中說果故。是般若波羅蜜，在佛心中變名為一切種智。菩薩行智慧，求度彼岸，故名波羅蜜；佛已度彼岸，故名一切種智。
· 印順導師：《般若經講記》p.5：

觀照般若：×1．凡夫—世間凡夫之文學、科學、哲學等「俗智、俗慧」

          ×2．外道—行慈善、持戒、修定等「邪智、邪慧」

          ○3．二乘—得無我、無我所等智慧「偏智、偏慧」

          ◎4．大乘—大悲相應的平等大慧
3、文字般若＝般若波羅蜜經典等（包含言說開示）

     《大品般若經》〈囑累品90〉，大正8，423c26~424a8：
阿難！汝用身、口、意慈業供養供給我，亦常如我意，無有違失。
阿難！我身現在，汝愛敬供養供給，心常清淨；我滅度後，是一切愛敬供養供給事，當愛敬供養般若波羅蜜！乃至第二、第三，以般若波羅蜜囑累汝
。阿難！汝莫忘失，莫作最後斷種人！
阿難！隨爾所時，般若波羅蜜在世，當知爾所時，有佛在世說法。
阿難！若有書般若波羅蜜，受持、讀誦、正憶念，為人廣說，恭敬、尊重、讚歎，華香、幡蓋、寶衣、燈燭，種種供養，當知是人不離見佛，不離聞法，為常親近佛。
   ※有關「文字般若」請參閱：

(1)《大智度論》卷56〈釋顧視品第30〉，大正25，458b2~6：

         此中所說般若波羅蜜者，是十方諸佛所說，語言、名字、書寫經卷，宣傳顯示實相智慧。何以故？般若波羅蜜無諸觀語言相，而因語言經卷，能得此般若波羅蜜，是故以名字經卷，名為般若波羅蜜。

(2)《大智度論》卷57〈釋述誠品第33〉，大正25，467c25~468a1：

      般若波羅蜜體性，有佛無佛常住不滅。此言在世者，所謂般若經卷，可修習讀誦者，是因中說果。譬如井深，綆短不及，便言失井，井實不失，般若波羅蜜實相如深井，經卷名為綆，行者不能書寫、修習，故言滅。
(3)《大智度論》卷79〈釋囑累品第66〉，大正25，619b21~23：

      是般若波羅蜜，因語言、文字、章句，可得其義，是故佛以般若經卷，慇懃囑累阿難。
(4)《大智度論》卷100〈釋囑累品第90〉，大正25，755b22~c4：

問曰：如先品中明般若波羅蜜說亦不增，不說亦不減，畢竟寂滅相，今何以言莫令斷滅，譬如虛空誰能滅者？
答曰：般若波羅蜜雖寂滅，無生無滅相，如虛空不可戲論，而文字語言書般若波羅蜜經卷為他人說，是此中般若於此因中而說其果。凡人聞般若波羅蜜微妙，即生著心，取般若相，分別諸法，所謂是善、是不善；是世間、是涅槃等。以分別故，於是法中生著心，著心故鬥諍，鬥諍故起諸罪業，如是人名為滅般若波羅蜜。
佛告阿難：汝當如般若波羅蜜相，莫著文字、語言教化眾生，是名不滅。

(5) 印順導師：《般若經講記》p.8~p.9
      文字，指佛所說的一切言教。常人以書籍為文字，其實，文字不盡是書本的。書籍，是依色塵而假立的文字；但佛世卻是以音聲作文字。佛怎麼說，弟子即怎麼聽受。所以，佛經以名句文身而立，而名句文身是依聲假立的。或者偏愛不立文字，以教義的鑽研為文字而加以呵斥，不知言說開示即是文字。凡能表顯意義，或正或反以使人理解的，都是文字相。筆墨所寫的，口頭說的，以及做手勢，捉鼻子、豎拂、擎拳，那一樣不是文字！文字雖不即是實義，而到底因文字而入實義；如離卻文字，即凡聖永隔！此處說的文字，指《大般若經》中的第九分。 

      初學般若，應先於文教聽聞、受持，以聞思慧為主。經合理的思考、明達，進而攝心以觀察緣起無自性，即觀照般若，以思修慧為主。如得離一切妄想戲論，現覺實相，即實相般若了。這三者，同明般若而各有所重，如意在實相，即能所並寂而非名言思惟可及。如意在觀慧，即依境成觀，以離相無住的相應為宗。如意在文字，即重在安立二諦，抉擇空有。 
※《俱舍論》卷22〈賢聖品第6〉，大正29，116c10~14：

      聞所成慧，唯緣名境，未能捨文而觀義故。
思所成慧，緣名義境，有時由文引義，有時由義引文，未全捨文而觀義故。
修所成慧，唯緣義境，已能捨文，唯觀義故。

二、何以故名般若羅蜜？

（一）《大智度論》卷43〈釋集散品第9下〉，大正25，370b21~c22：
何以故名般若波羅蜜者？般若者(秦言智慧)一切諸智慧中最為第一，無上、無比、無等，更無勝者窮盡到邊。如一切眾生中，佛為第一；一切諸法中，涅槃為第一；一切眾中，比丘僧為第一。
問曰：汝先說諸法實相是般若波羅蜜，所謂法位、法住，有佛、無佛常住不異，今何以說諸智慧中，般若波羅蜜第一，譬如諸法中涅槃為第一？
答曰：世間法或時因中說果，或時果中說因無咎。如人日食數匹布，布不可食，從布因緣得食，是名因中說果；如見好畫而言好手，是名果中說因。因諸法實相生智慧，是則果中說因。
復次，是菩薩入不二入法門，是時能直行此般若波羅蜜，不分別是因、是果、是緣、是知是內是、外是，此是彼等，所謂一相無相，以是故不應難。
復次，世間三種智慧：
一者、世俗巧便，博識文藝，仁智禮敬等。
二者離生智慧，所謂離欲界，乃至無所有處。
三者出世間智慧，所謂離我及我所，諸漏盡，聲聞辟支佛智慧。
般若波羅蜜為最殊勝，畢竟清淨無所著故，為饒益一切眾生故；聲聞辟支佛智慧雖漏盡故清淨，無大慈悲，不能饒益一切故不如；何況世俗罪垢不淨欺誑智慧？三種智慧不及是智慧故，名為般若波羅蜜。
復次，是智慧為度一切眾生故、為得佛道故，是智慧相應受想行識，及從智慧起，身業口業及生住等心不相應諸行，是諸法和合名為波羅蜜，是諸波羅蜜中智慧多故，名為般若波羅蜜。念定等多故，名為禪波羅蜜，餘波羅蜜義亦如是。
如是等種種無量因緣故，名為般若波羅蜜。
（二）1．世俗經典 2．外道法 3．聲聞法→不名「般若波羅蜜」

4．菩薩法→般若波羅蜜

《大智度論》卷18〈釋初品中般若波羅蜜第29〉，大正25，195c14~196a10：
若菩薩摩訶薩，知不可得空，還能分別諸法，憐愍度脫眾生，是為般若波羅蜜力。取要言之，諸法實相，是般若波羅蜜。

問曰：一切世俗經書，及九十六種出家經中，皆說有諸法實相，又聲聞法三藏中，亦有諸法實相，何以不名為般若波羅蜜？而此經中諸法實相，獨名般若波羅蜜？
答曰：世俗經書中，為安國、全家、身命、壽樂，故非實。
外道出家墮邪見法中，心愛著故，是亦非實。
聲聞法中雖有四諦，以無常、苦、空、無我觀諸法實相，以智慧不具足、不利，不能為一切眾生，不為得佛法故，雖有實智慧，不名般若波羅蜜。如說佛入出諸三昧，舍利弗等乃至不聞其名，何況能知？何以故？諸阿羅漢、辟支佛初發心時，無大願、無大慈大悲，不求一切諸功德，不供養一切三世十方佛，不審諦求知諸法實相，但欲求脫老病死苦故。
諸菩薩從初發心，弘大誓願，有大慈悲，求一切諸功德，供養一切三世十方諸佛，有大利智求諸法實相，除種種諸觀，所謂：淨觀、不淨觀、常觀、無常觀、樂觀、苦觀、空觀、實觀、我觀、無我觀。捨如是等妄見，心力諸觀，但觀外緣中實相：非淨、非不淨；非常、非非常；非樂、非苦；非空、非實；非我、非無我。
如是等諸觀不著、不得世俗法，故非第一義，周遍清淨，不破不壞。
諸聖人行處，是名般若波羅蜜。
三、般若屬誰？

（一）《大智度論》卷43〈釋集散品第9下〉，大正25，370c22~371a7：
是誰般若波羅蜜者？第一義中無知者、見者、得者，一切法無我、無我所相，諸法但空，因緣和合相續生，若爾般若波羅蜜當屬誰？

佛法有二種：一者、世諦；二者、第一義諦。
為世諦故，般若波羅蜜屬菩薩。
凡夫人法種種過罪，不清淨故，則不屬凡夫人。般若波羅蜜畢竟清淨，凡夫所不樂，如蠅樂處不淨，不好蓮花，凡夫人雖復離欲，有吾我心著離欲法故，不樂般若波羅蜜。
聲聞辟支佛雖欲樂般若波羅蜜，無深慈悲故，大厭世間，一心向涅槃，是故不能具足得般若波羅蜜。
是般若波羅蜜菩薩成佛時，轉名一切種智，以是故般若不屬佛，不屬聲聞辟支佛，不屬凡夫，但屬菩薩。
（二）1．《大智度論》卷43，大正25，310c〔另覓：《大智度論》卷100，大正25，754b〕：

       般若波羅蜜有二種：一者、與聲聞菩薩諸天共說；二者、但與十住具足菩薩說。
2．《大智度論》卷41，大正25，357c：

   般若波羅蜜有二種：一者、共聲聞菩薩合說；二者、但與諸法身菩薩說。
 3．《大智度論》卷43，大正25，564a：

   般若有二種：一者、唯與大菩薩說；二者、三乘共說。
      4．《大智度論》卷57，大正25，466b：

   問曰：云何須陀洹亦學般若波羅蜜，乃至一切種智得到彼岸？
答曰：此中六波羅蜜、三解脫門、三十七品等，乃至一切種智，此非獨菩薩法，三乘共有，各隨分學。
（三）印順導師《般若經講記》p.11~p.12：
      般若屬誰？約實相般若說，這是三乘所共證的，即屬於三乘聖者。約觀慧般若說，如約解脫生死說，般若即通於三乘。所以經中說：『欲學聲聞地，當應聞般若波羅蜜。欲學辟支佛地，應聞般若波羅蜜。欲學菩薩地，亦當應聞般若波羅蜜』。但佛說般若波羅蜜經，實為教化菩薩，即屬於菩薩。如《金剛般若波羅蜜經》說：『為發大乘者說，為發最上乘者說』。《解深密經》也說：第二時教『惟為發趣修大乘者說』。不過，佛說般若，雖說但為菩薩，而也有二乘在座旁聽。經說：要得二乘果，必須學般若，這固然是三乘同入一法性，也即是解脫生死的不二門──空無我慧。然也就是密化二乘，使他們聽聞大乘勝法，久久熏習成熟，即可宣告「汝等所行是菩薩道」，而迴心向大了。所以般若是「通教三乘，但為菩薩」。從前，成論大乘師說：般若是通教，不夠深刻；唯識大乘師說：般若但為菩薩，不夠普遍。總之，照他們看，般若是不究竟，「通」又不好，「但」又不好，這可說是『般若甚深，諸多留難』！那裡知道般若通教三乘，但為菩薩，深廣無礙，如日正中！這所以般若於一切大乘經中，獨名為大！ 

      般若屬於菩薩，為什麼不屬於佛？約般若唯一而貫徹始終說，如來當然也有般若。不過，佛說般若，重在實相慧離言發悟，策導萬行。般若「以行為宗」，所以與側重境相而嚴密分析，側重果德而擬議圓融者不同。 

四、般若波羅蜜有何功用？（般若波羅蜜之功德果報為何？）

（一）印順導師《般若經講記》，p.10~p.11：     

般若何用：從般若是實相說，這是萬化的本性──一切法畢竟空故，世出世法無不依緣而成立。這是迷悟的根源──眾生所以有迷有悟，凡夫所以有內有外，聖人所以有大有小，有究竟有不究竟，皆由對於實相的迷悟淺深而來，所以《金剛般若波羅蜜經》說：『一切賢聖皆以無為法而有差別』。

從般若是觀慧與實相相應慧說，可有二義：

一、證真實以脫生死：一切眾生，因不見性空如實相，所以依緣起因果而成為雜染的流轉。要解脫生死，必由空無我慧為方便。這觀慧，或名正見，或名正觀，或名正思惟，或名毘缽舍那，或名般若。從有漏的聞思修慧，引發能所不二的般若，才能離煩惱而得解脫。解脫道的觀慧，唯一是空無我慧，所以說：『離三解脫門，無道無果』。

二、導萬行以入智海：大乘般若的妙用，不僅為個人的生死解脫，而重在利他的萬行。一般人修布施、持戒等，只能感人天善報，不能得解脫，不能積集為成佛的資糧。聲聞行者解脫了生死，又缺乏利濟眾生的大行。菩薩綜合了智行與悲行，以空慧得解脫；而即以大悲為本的無所得為大方便，策導萬行，普度眾生，以此萬行的因華，莊嚴無上的佛果。要般若通達法性空，方能攝導所修的大行而成佛。這二種中，證真實以脫生死，是三乘般若所共的；導萬行以入智海，是菩薩般若的不共妙用。

1．證真實以脫生死—三乘般若所共。

2．導萬行以入智海—菩薩般若的不共妙用：

(1)智—以空慧得解脫。

(2)悲—以大悲為本的無所得方便策導萬行，普度眾生。
（二）三乘所攝一切善法，皆合聚在般若波羅蜜中：

        1.《大智度論》卷52〈釋會宗品第24〉，大正25，429c2~14：

      一切所有善法、助道法、若聲聞法、若辟支佛法、若菩薩法、若佛法，是一切法皆攝入般若波羅蜜中。

須菩提白佛言：「世尊！何等諸善法助道法、聲聞法、辟支佛法、菩薩法、佛法，皆攝入般若波羅蜜中？」

佛告須菩提：「所謂檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜、四念處、四正勤、四如意足、五根、五力、七覺分、八聖道分、空無相無作解脫門、佛十力、四無所畏、四無礙智、大慈大悲、十八不共法、無錯謬相、常捨行，須菩提！是諸餘善法助道法，若聲聞法、若辟支佛法、若菩薩法、若佛法，皆攝入般若波羅蜜中。」

       2.《大智度論》卷52〈釋會宗品第24〉，大正25，430a13~24：
      三乘所攝一切善法，皆合聚在般若波羅蜜中。所以者何？一切三乘善法，皆為涅槃故。涅槃門有三種：一切法皆入空門、無相、無作門，如持戒能生禪定，禪定能生實智慧，不著世間故。

何等三乘助道法攝在般若中？所謂六波羅蜜、三十七品、三脫門、佛十力、四無所畏、四無礙智、大慈大悲、十八不共法、無錯謬相、常捨行。

此中三十七品、三脫門，是三乘共法。

六波羅蜜是菩薩法。

十力乃至常捨行是佛法。

有人言：六波羅蜜有具足、有不具足，不具足者共二乘法，具足者獨菩薩法。

（三）能分別斷疑開道：

       《大智度論》卷53〈釋無生品第26〉，大正25，441b16~c1：
問：是何波羅蜜力？
須菩提作是思惟：一切心數法中除智慧，能如是分別斷疑開道，諸波羅蜜中離般若波羅蜜，自體不能成就，何況能分別開道！
如是思惟已，答舍利弗：是般若波羅蜜力，如先說諸法中無我、無知者、無見者，今以此證知，是般若波羅蜜力，非佛力、非須菩提力。

何以故？須菩提說因緣，所謂般若波羅蜜，離斷常有無二邊等故，能生一切善法，所謂三乘法定相、堅牢不壞相，又般若波羅蜜無量無邊故，能受一切善法，如大海能受眾川萬流。

三乘善法者：所謂六波羅蜜，乃至十八不共法，十方三世諸佛，行般若波羅蜜故，皆得阿耨多羅三藐三菩提，雖行餘波羅蜜，般若波羅蜜最尊大，有分別通達力。

（四）般若波羅蜜守護一切善法至薩婆若：

        《大智度論》卷82〈釋大方便品第69〉，大正25，637a20~27：
            佛言般若波羅蜜守護一切善法，至薩婆若中住者。一切雖空若無般若，一切諸善法皆不能至薩婆若。善法者五波羅蜜、三十七品、大慈悲等諸菩薩法。
問曰：若行諸善法亦能至薩婆若，何以但說般若故得至？
答曰：雖諸善法和合能破煩惱，得阿耨多羅三藐三菩提，而般若波羅蜜於中功力最大。

（五）般若變成一切種智：

        《大智度論》卷58〈釋勸受持品第34〉，大正25，471b5~16：
       爾時，帝釋以先世因緣所集功德智慧讚是菩薩：此中更說讚歎因緣，諸佛一切種智，應從般若中求者，菩薩行般若波羅蜜具足故，得佛時般若變成一切種智。故言一切種智當從般若中求，佛能說般若波羅蜜故，言般若波羅蜜當從一切智中求。譬如乳變為酪，離乳無酪，亦不得言乳即是酪。般若波羅蜜變為一切種智，離般若亦無一切種智，亦不得言般若即是一切種智。般若與一切種智作生因，一切種智與般若作說因，因果不相離故，言不二不別。

（六）所生處常值諸佛，不離見佛：

《大智度論》卷37〈釋習相應品第3之餘〉，大正25，333b4~c4：

     〔經〕復次，舍利弗！菩薩摩訶薩行般若波羅蜜時，疾得諸陀羅尼門諸三昧門，在所生處常值諸佛，乃至得阿耨多羅三藐三菩提，初不離見佛。舍利弗！菩薩摩訶薩如是習應，是名與般若波羅蜜相應。
〔論〕釋曰：陀羅尼三昧門如先說，疾得者，福德因緣故心柔軟，行深般若波羅蜜故智慧心利，以是故疾得，如上說五功德故疾得。
所生處常值諸佛者，是菩薩除諸佛母般若波羅蜜，其餘一切眾事皆不愛著，是以在所生處常值諸佛。
如人常喜鬥諍生還活地獄，復執刀杖共相加害。
婬欲多故，常受胞胎，又作婬鳥。
瞋恚多故，還生毒獸蛇虺之屬。
愚癡多者，如燈蛾赴火，地中隱蟲等。
是諸菩薩愛敬於佛、及實相般若波羅蜜、及修念佛三昧業故，所生處常值諸佛。
復次，如先菩薩願見諸佛中說，終不離見佛者。
又人雖一世見佛，更不復值，如毘婆尸佛時，王師婆羅門雖得見佛及僧，而惡口毀呰言：此人等如畜生，不別好人，見我不起。以是罪故，經九十一劫墮畜生中。
復次，深念佛故，終不離佛，世世善修念佛三昧故，不失菩薩心故，作不離佛願，願生在佛世故，種值佛業緣常相續不斷故，乃至阿耨多羅三藐三菩提，終不離見佛。
問曰：此是果報事，云何說與般若波羅蜜相應？
答曰：般若波羅蜜相應故值佛，或時果中說因故。相應有二種：一者、心相應；二者、應菩薩行。所謂生好處、值遇諸佛、常聞法、正憶念，是名相應。

（七）般若波羅蜜有二種果：1、成佛度眾生。
2、雖未成佛，受世間果報，世間福樂備足。

《大智度論》卷41〈釋報應品第2〉，大正25，314c5~9：

復次，般若波羅蜜有二種果：一者、成佛度眾生；二者、雖未成佛，受世間果報轉輪聖王，釋梵天王主三千世界，世間福樂供養之事，悉皆備足。

（八）得五功德：1．魔不得便， 2．世事得隨意，3．諸佛護念不令墮二乘地，4．諸天擁護不令有礙，5．重罪輕受。
參閱：A.《大品般若》卷1〈習相應品3〉，大正8，224b7-15。
B.《大智度論》卷37，大正25，332b27~333b3。

（九）般若波羅蜜能出生神通利益：

      《大智度論》卷30〈釋初品中善根供養義第46〉，大正25，279a23~b1：

所可滿眾生願者，非謂一國土、一閻浮提，都欲滿十方世界六趣眾生所願，非但布施所能辦故；以般若波羅蜜破近遠相，破一切眾生相，非一切眾生相，除諸礙故；彈指之頃，化無量身，遍至十方，能滿一切眾生所願。如是神通利益，要從般若出生；以是故，菩薩欲滿一切眾生願，當學般若波羅蜜。
（十）般若能治五逆（《大智度論》卷59，大正25，478c6~7）。

※五逆：或治；或不治（若有五逆破戒之人信是般若，是人得成佛否？）

參閱《大智度論》卷63，大正25，506a9~b14。

（十一）般若無病不治（參閱《大智度論》卷59，大正25，478b14~479a9）。

（十二）《大智度論》卷56~卷58，亦提到多種聽聞、受持般若波羅蜜之功德：
1. 是般若波羅蜜，能令諸菩薩摩訶薩得薩婆若，於色不取不捨故；於受想行識不取不捨故，乃至一切種智不取不捨故。（《大品般若經》卷8〈顧視品第30〉，大正8，280a2~4；《大智度論》卷56，大正25，457b9~b12。）
2. 若人於是般若波羅蜜，聽、受持、親近、讀誦、為他說、正憶念，不離薩婆若心；魔若魔天不能得其便。……何以故？是諸法自性不可得，無事可得便，誰受惱者？（《大品般若經》卷8〈顧視品第30〉，大正8，280a8~19；《大智度論》卷56，大正25，457c12~c25；《大智度論》卷56，大正25，458b7~459a1。）
3. 若人於是般若波羅蜜，聽、受持、親近、讀誦、為他說、正憶念，不離薩婆若心；若人非人不能得其便。何以故？以於一切眾生中善修慈心、悲、喜、捨心，以無所得故。（《大品般若經》卷8〈顧視品第30〉，大正8，280a19~22；《大智度論》卷56，大正25，457c25~c28；《大智度論》卷56，大正25，459a11~22。）
4. 若人於是般若波羅蜜，聽、受持、親近、讀誦、為他說、正憶念，不離薩婆若心；終不橫死。何以故？是人行檀波羅蜜，於一切眾生中等心供給故。（《大品般若經》卷8〈顧視品第30〉，大正8，280a22~24；《大智度論》卷56，大正25，457c29~458a1；《大智度論》卷56，大正25，459a22~b1。）
5. 若人於是般若波羅蜜，聽、受持、親近、讀誦、為他說、正憶念，不離薩婆若心；若在空舍，若在曠野，若人住處，終不怖畏。何以故？明於內空，以無所得故；明於外空，乃至無法有法空，以無所得故。（《大品般若經》卷8〈顧視品第30〉，大正8，280b1~6；《大智度論》卷56，大正25，458a7~a13；《大智度論》卷56，大正25，459b17~25。）
6. 若人能受持般若波羅蜜，親近、讀誦、正憶念，亦不離薩婆若心者，一切世間諸天及人、阿修羅常應守護，供養恭敬，尊重讚歎。（《大品般若經》卷8〈顧視品第30〉，大正8，280b7~c14；《大智度論》卷56，大正25，459b26~460a2；《大智度論》卷56，大正25，460a3~26。）
7. 受是般若波羅蜜，為已總攝五波羅蜜乃至一切種智。（《大品般若經》卷8〈現功德品第31〉，大正8，281a5~7；《大智度論》卷56，大正25，460b15~b17。）
8. 若有外道諸梵志，若魔若魔民，若增上慢人，欲乖錯破壞菩薩般若波羅蜜心；是諸人適生此心，即時滅去，終不從願。（《大品般若經》卷8〈現功德品第31〉，大正8，281a11~13；《大智度論》卷56，大正25，460b20~b23。）
9. 菩薩行般若波羅蜜，得阿耨多羅三藐三菩提；菩薩轉法輪所願滿足，入無餘涅槃。（《大品般若經》卷8〈現功德品第31〉，大正8，281b1~3；《大智度論》卷56，大正25，460c10~11。）
10. 若有種種鬥爭起，欲來破壞者，以般若波羅蜜威力故，隨所起處，即疾消滅，其人即生善心，增益功德。何以故？是般若波羅蜜，能滅諸法諍亂。（《大品般若經》卷8〈現功德品第31〉，大正8，281b14~18；《大智度論》卷56，大正25，460c22~25；461b10-18。）
11. 十方現在諸佛亦共擁護：能聞、受持、供養、讀誦、為他說、正憶念般若波羅蜜心者。（《大品般若經》卷8〈現功德品第31〉，大正8，281c2~5；《大智度論》卷56，大正25，461b27~29。）
12. 能聞、受持、供養、讀誦、為他說、正憶念般若波羅蜜心者，不善法滅，善法轉增，以無所得故。（《大品般若經》卷8〈現功德品第31〉，大正8，280c5~11；《大智度論》卷56，大正25，461b29~c6。）
13. 能聞、受持、供養、讀誦、為他說、正憶念般若波羅蜜心者，其所言說，人皆信受，親友堅固。不說無益之語，不為瞋恚、憍慢、慳貪、嫉妒所覆。（《大品般若經》卷8〈現功德品第31〉，大正8，280c11~13；《大智度論》卷56，大正25，461c6~c8。）
14. 若人聞是深般若波羅蜜，受持、親近、讀誦、正憶念，不離薩婆若心，入軍陣中終不失命，刀箭不傷。以長夜修行六波羅蜜，自除亦除他人婬欲、瞋恚、愚癡、邪見、纏垢、諸結使刀箭。（《大品般若經》卷9〈寶塔品第32〉，大正8，283a22~b4；《大智度論》卷57，大正25，463b24~c3。） 

15. 若人聞是深般若波羅蜜，受持、親近、讀誦、正憶念，不離薩婆若心，若以毒藥薰，若以蠱道，若以火坑，若以深水，若欲刀殺，若與毒，如是眾惡皆不能傷。何以故？菩薩於般若波羅蜜中學，自不惱身，亦不惱他，亦不兩惱。（《大品般若經》卷9〈寶塔品第32〉，大正8，283b5~15；《大智度論》卷57，大正25，463c3~c9；《大智度論》卷57，大正25，464a13~b19。）
16. 是般若波羅蜜中，生五波羅蜜，生內空乃至無法有法空；四念處乃至十八不共法，……諸菩薩摩訶薩、諸佛，諸佛一切種智，皆從是般若波羅蜜中生。（《大品般若經》卷9〈寶塔品第32〉，大正8，284a13~23；《大智度論》卷57，大正25，464c17~c27；《大智度論》卷57，大正25，465c22~466b12。）
17. 一切善法皆入般若波羅蜜中，所謂十善道，四禪、四無量心、四無色定，三十七品，三解脫門，…大慈大悲、十八不共法，一切智、道種智、一切種智。（《大品般若經》卷9〈寶塔品第32〉，大正8，285c12~20；《大智度論》卷56，大正25，467a11~a21；《大智度論》卷56，大正25，467a22~b20。）
18. 若般若波羅蜜在於世者，佛寶、法寶、比丘僧寶終不滅。若般若波羅蜜在於世者，十善道、四禪、四無量心、四無色定，檀波羅蜜乃至般若波羅蜜，四念處乃至十八不共法，一切智、一切種智，皆現於世。（《大品般若經》卷9〈述成品第33〉，大正8，286a16~21；《大智度論》卷57，大正25，467 c10~14；《大智度論》卷57，大正25，467c20-468a8。）
19. 若受持般若波羅蜜乃至正憶念故，一切所修集善法當具足滿，增益諸天眾，減損阿修羅。（《大品般若經》卷9〈勸持品第34〉，大正8，286b2~3；《大智度論》卷57，大正25，468a20~a22。）
20. 若受持般若波羅蜜乃至正憶念，得今世、後世功德。

A、今世功德：
終不中毒死，兵刃不傷，水火不害，乃至四百病所不能中，除其宿命業報；若有官事起，往到官所，官不遣責；到王所，若太子、大臣所，王及太子、大臣皆歡喜問訊，和意與語。何以故、是諸善男子、善女人常有慈悲喜捨心向眾生故。

B、後世功德：

終不離十善道、四禪、四無量心、四無色定、六波羅蜜、四念處乃至十八不共法；終不墮三惡道，受身完具；終不生貧窮、下賤、工師、除廁人、擔死人家；常得三十二相，常得化生諸現在佛界，終不離菩薩神通；隨意供養諸佛，聽諸佛法；所遊佛界，成就眾生、淨佛世界，漸得阿耨多羅三藐三菩提。（《大品般若經》卷9〈勸持品第34〉，大正8，286c29~287a21；《大智度論》卷58，大正25，468c12~ 469a16；《大智度論》卷58，大正25，469c15-470a14。）
21. 受持般若波羅蜜乃至正憶念，不離薩婆若心，無量戒眾成就，定眾、慧眾、解脫眾、解脫知見眾成就。…當知是人為如佛。（《大品般若經》卷9〈阿難稱譽品第36〉，大正8，288c7~10；《大智度論》卷58，大正25，472a7~a12。）
22. 是善男子、善女人，欲讀、誦、說般若波羅蜜時，無量百千諸天，皆來聽法。是善男子善女人，說般若波羅蜜法，諸天子益其膽力；是諸法師若疲極，不欲說法，諸天益其膽力故，便能更說。（《大品般若經》卷9〈阿難稱譽品第36〉，大正8，288c25~29；《大智度論》卷58，大正25，473a8~a12。）
23. 是善男子、善女人，於四部眾中說般若波羅蜜時，心無怯弱，若有論難，亦無畏想。何以故？是善男子、善女人，為般若波羅蜜所護持故。（《大品般若經》卷9〈阿難稱譽品第36〉，大正8，289a3~6；《大智度論》卷58，大正25，473a15~18。）
24. 善男子、善女人說法時，終無疲極，自覺身清、心樂，隨法偃息，臥覺安隱，無諸惡夢。夢中見諸佛三十二相，八十隨形好；比丘僧恭敬圍遶說法，在諸佛邊聽受法教。（《大品般若經》卷9〈阿難稱譽品第36〉，大正8，289c25~29；《大智度論》卷58，大正25，474a6~ 10。）
五、要具備什麼條件，才能成為「大乘的般若波羅蜜」？

三心相應：菩提心，大悲心，無所得心。

《大品般若經》卷5〈問乘品（丹本名為摩訶衍品）第18〉，大正8，250a27~b2：
云何名般若波羅蜜？須菩提！菩薩摩訶薩應以薩婆若心，不著一切法，亦觀一切法性，用無所得故；亦教他不著一切法，亦觀一切法性，用無所得故，是名菩薩摩訶薩般若波羅蜜。（《大智度論》卷46〈釋摩訶衍品第18〉，大正25，393b25~29。）

參閱：1.印順導師《成佛之道》（增注本），p.272~p.275。
2.印順導師《學佛三要》，p.65~p.68。
※印順導師《初期大乘佛教之起源與開展》，p.654~p.655
  如《小品般若波羅蜜經》卷7（大正8，567b）說：
    「菩薩云何為壞諸相？世尊！是菩薩不如是學：我行菩薩道，於是身斷諸相。若斷是諸相，未具足佛道，當作聲聞。世尊！是菩薩大方便力，知是諸相，過而不取無相」。

         壞相而趣入無相，就是二乘的證入。菩薩雖然不取一切相，但不壞（斷、滅）諸相，所以不取相而也不取無相，這是般若波羅蜜的大方便力！空、無相、無作──無願三昧，聲聞所修習而趣入解脫的，菩薩也修習而能不證入，如《小品般若波羅蜜經》卷7（大正8，568c、569a~b）說：

  「菩薩具足觀空，本已生心，但觀空而不證空。我當學空，今是學時，非是證時。不深攝心繫於緣中。……何以故？是菩薩有大智慧深善根故」。「若菩薩生如是心，我不應捨一切眾生，應當度之，即入空三昧解脫門，無相、無作三昧解脫門。是時菩薩不中道證實際，何以故？是菩薩為方便所護故。……菩薩如是念一切眾生，以是心及先方便力故，觀深法相，若空、若無相、無作、無起、無生、無所有」。
       菩薩的般若波羅蜜，這裏是以「悲願」來說明與二乘不同。一是「先方便力」，就是菩薩的願力。現在是學習修行階位，「觀空而不證空」。因為不願證空，所以不深入禪定，這是般若波羅蜜不退轉的大方便。二是悲願不捨眾生。這樣的悲願──方便所護，在菩薩功德沒有圓滿時，不致於證實際而墮落二乘地。下品《般若》明確表示了這一意義，注意到菩薩的「悲願方便」。然主要的，還是般若波羅蜜大方便力。因為，「雖於恆河沙劫布施、持戒、忍辱、精進、禪定，發大心，大願受無量事，欲得阿耨多羅三藐三菩提，而不為般若波羅蜜方便所護故，則墮聲聞、辟支佛地」。菩薩的悲願方便，要不離般若波羅蜜才得！

六、《般若經》言：「欲得諸功德，皆當學般若波羅蜜」，然而諸功德皆是眾行和合所成，為何獨讚般若？

    因般若波羅蜜能成就大事：
（一）能遍觀諸法分別實相。

（二）從無礙般若波羅蜜，而以大悲、方便力還起諸功德業。

（三）能攝導前五度成波羅蜜。

（四）一切善法、助道法，皆攝入般若波羅蜜中。

（五）般若能生諸善法。

※《大智度論》卷34〈釋初品中信持無三毒義第52〉，大正25，314a18~b18：

問曰：上欲得諸功德及諸所願，是諸事皆是眾行和合所成，何以故但說當學般若波羅蜜？
答曰：是經名般若波羅蜜，佛欲解說其事，是故品品中皆讚般若波羅蜜。
復次，般若波羅蜜，是諸佛母，父、母之中，母功最重；故佛以般若為母，般舟三昧為父。三昧唯能攝持亂心，令智慧得成，而不能觀諸法實相；般若波羅蜜，能遍觀諸法分別實相，無事不達，無事不成，功德大故，名之為母。以是故，行者雖行六波羅蜜，及種種功德和合，能具眾願，而但說當學般若波羅蜜。
復次，如《般若》〈後品〉
中說：若無般若波羅蜜，餘五事不名波羅蜜；雖普修眾行，亦不能滿具諸願。如種種畫彩，若無膠者，亦不中用。眾生從無始世界中來，雖修布施、持戒、忍辱、精進、一心、智慧，受世間果報已而復還盡。所以者何？離般若波羅蜜故。今以佛恩，以般若波羅蜜修行六事，故得名波羅蜜，成就佛道，使佛佛相續而無窮盡。
復次，菩薩行般若波羅蜜時，普觀諸法皆空，空亦復空；滅諸觀，得無礙般若波羅蜜。
以大悲方便力，還起諸功德業；此清淨業因緣故，無願不得。餘功德離般若波羅蜜，無有無礙智慧。云何言欲得諸願，當學檀波羅蜜等！
復次，又以五波羅蜜離般若，不得波羅蜜名字。五波羅蜜如盲，般若波羅蜜如眼；五波羅蜜如坏瓶盛水，般若波羅蜜如盛熟瓶；五波羅蜜如鳥無兩翼，般若波羅蜜如有翼之鳥。如是等種種因緣故，般若波羅蜜能成大事。以是故言：欲得諸功德及願，當學般若波羅蜜。
※《大智度論》卷52〈釋寶塔校量品第32〉，大正25，465c13~466a7：

         從般若波羅蜜中生五波羅蜜者，〈後品〉中佛自說。無方便智慧布施迴向，不名檀波羅蜜，十八空即是智慧，智慧因緣故，生四念處乃至一切種智，雖非盡是智慧，以性同故以智慧為主，是故言從般若生，行般若波羅蜜，得諸法實相，於布施持戒等通達。若不得般若實相，不能通達布施持戒。

何以故？若一切法空，則無罪、無福，何用布施持戒。若諸法實有相，不應從因緣生，先已有故。若眾生是常，則譬如虛空亦無死者；若無常，神則隨身滅，亦無後世罪福；若無眾生何有殺罪，如是亦無不殺生戒等。

若得是般若波羅蜜實相法，則不墮有無二邊，用中道通達布施持戒等，以此布施持戒等果報故，有剎利大姓乃至諸佛。
七、「般若波羅蜜」與其他法門（布施‧尸羅……等）之關係為何？

※般若攝導萬行，萬行莊嚴般若——輾轉增上：

（一）《大智度論》卷29〈初品中布施隨喜心過上釋論第44之餘〉，大正25，72b22~273a3：

[經]菩薩摩訶薩欲行檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜，當學般若波羅蜜。

[論]諸波羅蜜義，如先說。

問曰：五波羅蜜相，即是般若波羅蜜相不？若是般若波羅蜜相，不應五名差別！若異，何以故言欲行檀波羅蜜，當學般若波羅蜜？
答曰：亦同、亦異：異者，般若波羅蜜名觀諸法實相故，不受、不著一切法；檀名捨內、外一切所有。以般若波羅蜜心行施，是時檀得名波羅蜜。
復次，五波羅蜜殖諸功德，般若波羅蜜除其著心邪見。如一人種穀，一人芸除眾穢，令得增長，果實成就；餘四波羅蜜亦如是。……
復次，諸餘波羅蜜，不得般若波羅蜜，不得波羅蜜名字，亦不牢固。如〈後品〉
中說：五波羅蜜不得般若波羅蜜，無波羅蜜名字。又如轉輪聖王無輪寶者，不名轉輪聖王，不以餘寶為名。亦如群盲無導，不能有所至。般若波羅蜜亦如是，導五波羅蜜，令至薩婆若。
（二）《大智度論》卷59〈釋校量舍利品第37〉，大正25，480c22~481a8：

帝釋意念：若般若是究竟法者，行人但行般若波羅蜜，何用餘法？
佛答：菩薩行六波羅蜜，以般若波羅蜜，用無所得法和合故，此即是行般若波羅蜜。若但行般若，不行五法，則功德不具足，不美不妙。譬如愚人不識飲食種具，聞鹽是眾味主，便純食鹽，失味致患。行者亦如是，欲除著心故，但行般若，反墮邪見，不能增進善法。若與五波羅蜜和合，則功德具足，義味調適；雖眾行和合，般若為主。
若布施等諸法離般若波羅蜜，則有種種差別；至般若波羅蜜中，皆一相無有差別。譬如閻浮提阿那婆達多池，四大河流，一大河有五百小川歸之，俱入大海，則失其本名，合為一味無有別異。又如樹木，枝葉華果，眾色別異，蔭則無別。

（三）《大智度論》卷8〈初品中放光釋論第14之餘〉，大正25，116b1~7：

是六波羅蜜及般若波羅蜜，一法無異。
是五波羅蜜，不得般若波羅蜜，不名波羅蜜。如檀波羅蜜不得般若波羅蜜，沒在世界有盡法中，或得阿羅漢、辟支佛道般涅槃。
若得般若波羅蜜共合，是名波羅蜜，能至佛道。以是故，般若波羅蜜與六波羅蜜，一法無異。

※有為般若、無為般若：請參閱《大智度論》卷65，大正25，521a22~29；卷84，大正25，651b15~17。
※常住般若；與五波羅蜜共行有用般若：請參閱《大智度論》卷65，大正25，521b16~21。
八、何謂「方便」？其種類有那些？「般若」與「方便」有何關係？

（一）何謂方便？

方便(upAya)，本來是向著某一目標前途，含有手段、方法等意思，在佛典中，則常將「導入諸法實相的手段」，或「具大悲心，為眾生說法的種種善巧」稱為方便。總之，菩薩以成佛為目標，凡是朝此目標所修自度度他之一切行為、手段，都可稱為方便。（釋厚觀：〈般若波羅蜜與方便〉，《法光》第36期，民國81年9月10日第二版）

（二）方便之種類：

   1、「不取相，無所得」的方便（以無所得為方便）
   2、「淳淨熟練的智慧」＝方便
《大智度論》卷100〈釋囑累品第90〉，大正25，754b27~c18：
問曰：先見阿!B粊佛品中囑累，今復囑累，有何等異？

答曰：菩薩道有二種：一者、般若波羅蜜道；二者、方便道。先囑累者，為說般若波羅蜜體竟；今以說令眾生得是般若方便竟，囑累。以是故，見阿!B粊佛後，說〈漚和拘捨羅品〉。般若波羅蜜中雖有方便，方便中雖有般若波羅蜜，而隨多受名。般若與方便，本體是一，以所用小異故別說；譬如金師以巧方便故，以金作種種異物，雖皆是金，而各異名。
菩薩得是般若波羅蜜實相，所謂一切法性空，無所有寂滅相，即欲滅度；以方便力故，不取涅槃證。是時，作是念：一切法性空，涅槃亦空，我今於菩薩功德未具足，不應取證，功德具足，乃可取證。

是時菩薩以方便力，過二地，入菩薩位。住菩薩位中，知甚深微妙無文字法，引導眾生，是名方便。
復次，有方便，菩薩知一切法畢竟空性、無所有，而能還起善法，行六波羅蜜，不隨空。若能生四種事：若疑、若邪見、若入涅槃、若作佛。以般若有如是分別，若能除邪疑，不入涅槃，是為方便。

  3、「慈悲心、利他行」之方便
《大智度論》卷36〈釋習相應品第3之餘〉，大正25，322c21~323a17：
[經]佛告舍利弗：菩薩摩訶薩從初發意行六波羅蜜，住空、無相、無作法，能過一切聲聞、辟支佛地，住阿毘跋致地，淨佛道。

[論]問曰：是三事，後品中各有因緣，佛今何以併說？

答曰：是中略說，後當廣說三事因緣；又今但說空、無相、無作因緣，後當說種種功德；故合說三事。

問曰：入三解脫門，則到涅槃；今云何以空、無相、無作，能過聲聞、辟支佛地？

答曰：無方便力故，入三解脫門，直取涅槃。若有方便力，住三解脫門，見涅槃；以慈悲心故，能轉心還起。如〈後品〉
中說。譬如：仰射虛空，箭箭相拄，不令墮地。菩薩如是，以智慧箭仰射三解脫虛空；以方便後箭射前箭，不令墮涅槃之地。是菩薩雖見涅槃，直過不住，更期大事，所謂阿耨多羅三藐三菩提。今是觀時，非是證時；如是等，應廣說。

若過是二地，知諸法不生不滅，即是阿毘跋致地。住阿毘跋致地中，教化眾生，淨佛世界，是為能淨佛道。

復次，菩薩住三解脫門，觀四諦，知是聲聞、辟支佛法；直過四諦、入一諦，所謂一切法不生不滅，不垢不淨，不來不去等；入是一諦中，是名阿毘跋致地。

住是阿毘跋致地，淨佛道地，滅除身、口、意麤惡之業，及滅諸法中從初已來所失之事，是名淨佛道地。
   4、「空觀與慈悲相調和」之方便
《大智度論》卷27〈釋初品大慈大悲義第42〉，大正25，262c2~263a19：

問曰：聲聞法中從苦法忍，乃至道比忍，名為正位。如經中說：三惡道中不可得三事，所謂正位、聖果、漏盡。破戒、邪見、五逆罪等，亦如是。從得何法，名為菩薩位？
答曰：發意、修行、大悲、方便具足，行是四法，得入菩薩位。如聲聞法中，先具說四種善根：煖法、頂法、忍法、世間第一法，然後入苦法忍正位。
問曰：修行皆攝四法，何以故差別為四？

答曰：(1)初發意雖有修行，不久修故，不名修行；如在家雖終日不住，不名為行。 (2)復次，發意時，但有意願；行時造作，以財與人，受持禁戒，如是等行  

六波羅蜜，是名修行。
(3)修行已，以般若波羅蜜知諸法實相，以大悲心愍念眾生：不知是諸法實相，染著世間虛誑法，受種種身苦、心苦；是更受大悲名故，不名修行。
(4)方便者，具足般若波羅蜜故，知諸法空；大悲心故，憐愍眾生；於是二法，以方便力不生染著。

雖知諸法空，方便力故，亦不捨眾生；雖不捨眾生，亦知諸法實空。若於是二事等，即得入菩薩位。

如聲聞人，於定慧二法等故，是時即得入正位。

是法雖有行，更有餘名字，不名修行。
從初發意乃至坐道場，於其中間所行皆名修行，小小差別，有異名字，為易解故。
復次，菩薩以般若波羅蜜知諸法相，念其本願，欲度眾生，作是思惟：諸法實相中，眾生不可得，當云何度？
復作是念：諸法實相中，眾生雖不可得，而眾生不知是諸法相故，欲令知是實相。
復次，是實法相，亦不礙眾生。

實法相者，名為無所除壞，亦無所作，是名方便。

具足是四法，得入菩薩位。

具足四法：1.發意，2.修行，3.大悲，4.方便 …→ 得入菩薩位。

※有關方便之類別請參閱：

A. 日下俊文：〈方便思想の開展－大智度論を中心に〉，《西山學報》31號，昭和58年3月，p.29~p.54。

B. 慧遠法師：《大乘義章》卷15，大正44，766a~c：十二種方便。
C. 西義雄：〈大乘の方便思想に就て〉，《初期大乘佛教の研究》，大東出版社，日本，東京，昭和47年6月，p.250~p.299。
（三）般若與方便之關係：
1、如鳥之雙翅（《大智度論》卷72，大正25，566a~c）

2、如二健人護持老病人

[經]《大品般若》卷15〈譬喻品51〉，大正8，330b：
須菩提！如向老人百二十歲，年耆根熟，又有風冷熱病，若雜病。是人而欲起行，有兩健人各扶一掖，語老人言：莫有所難，隨所欲至，我等二人終不相捨。

如是！須菩提！若善男子、善女人，為阿耨多羅三藐三菩提，有信、忍、淨心、深心，欲解、捨、精進，為般若波羅蜜方便力所護，乃至為一切種智所護，當知是人不中道墮聲聞、辟支佛地，能到是處，所謂阿耨多羅三藐三菩提。
（《大智度論》卷71〈釋譬喻品第51〉，大正25，556a18~27）
[論]《大智度論》卷71〈釋譬喻品第51〉，大正25，556b22~27：
老病人，是有信等功德菩薩，不斷六十二邪見故名老，不斷百八等諸煩惱故名病。從床起者，從三界床起，我當作佛。以邪見煩惱因緣故，不能成菩薩道。

二人者，般若及方便。般若波羅蜜，能滅諸邪見煩惱戲論，將至畢竟空中；方便將出畢竟空。
※般若將入畢竟空，絕諸戲論；方便將出畢竟空，嚴土熟生。
3.《維摩詰經》卷中〈文殊師利問疾品第5〉，大正25，556b22~27：
  何謂無方便慧縛？謂菩薩以愛見心，莊嚴佛土成就眾生，於空無相、無作法中，而自調伏，是名無方便慧縛。

何謂有方便慧解？謂不以愛見心莊嚴佛土成就眾生，於空無相、無作法中，以自調伏而不疲厭，是名有方便慧解。

何謂無慧方便縛？謂菩薩住貪欲、瞋恚、邪見等諸煩惱，而植眾德本，是名無慧方便縛。

何謂有慧方便解？謂離諸貪欲、瞋恚、邪見等諸煩惱，而植眾德本，迴向阿耨多羅三藐三菩提，是名有慧方便解。

九、如何修學般若波羅蜜？

（一）云何行般若、生般若、修般若？

1．云何行般若？

  2．云何生般若？

  3．云何修般若？

[經]《大品般若》卷21〈三慧品70〉，大正8，373a10~25；

[論]《大智度論》卷83〈釋三慧品第70〉，大正25，641c7~22：

須菩提白佛言：世尊！菩薩摩訶薩云何行般若波羅蜜？云何生般若波羅蜜？云何修般若波羅蜜？
佛言：色寂滅故，色空故，色虛誑故，色不堅實故，應行般若波羅蜜；受、想、行、識亦如是。

如汝所問云何生般若波羅蜜，如虛空生故，應生般若波羅蜜。
如汝所問云何修般若波羅蜜，修諸法破壞故，應修般若波羅蜜。

須菩提言：世尊！行般若波羅蜜，生般若波羅蜜，修般若波羅蜜，應幾時？

佛言：從初發意，乃至坐道場，應行、應生、應修般若波羅蜜。

須菩提白佛言：世尊！次第心應行般若波羅蜜

佛言：常不捨薩婆若心，不令餘念得入，為行般若波羅蜜，為生般若波羅蜜，為修般若波羅蜜。
若心、心數法不行故，為行般若波羅蜜，為生般若波羅蜜，為修般若波羅蜜。
[論]《大智度論》卷83〈釋三慧品第70〉，大正25，643a4~25：

須菩提知眾人意，是故問佛：世尊！云何行般若？云何生？云何修？

有人言：行者在乾慧地，生者得無生忍法，修者得無生忍法後，以禪波羅蜜熏修般若。

佛答：五眾是一切世間心所行結縛處，涅槃是寂滅相，菩薩以般若波羅蜜利智慧力故，能破五眾通達令空，即是涅槃寂滅相。從寂滅出住六情中，還念寂滅相，知世間諸法皆是空虛誑不堅實，是名般若。

行般若無定相故，不可得說若有若無，言語道斷故。

空如虛空，是故說如虛空生。又如虛空，虛空中無有法生，虛空亦不能有所生，所以者何？無法、無形、無觸，無作相故，般若波羅蜜亦如是。

復有人言：有是虛空，但以常法、無作故不能生，是為定相。
摩訶衍中，虛空名無法，不得說常，不得說無常，不得言有，不得言無，非有非無亦不可得，滅諸戲論，無染無著，亦無文字。般若波羅蜜亦如是，能觀世間似如虛空，是名生般若波羅蜜。
菩薩得般若已，入甚深禪定，以般若力故觀禪定及禪定緣，皆破壞。何以故？般若波羅蜜捨一切法，不著相故，是名修般若波羅蜜。

（二）如何得般若波羅蜜

《大智度論》卷18〈釋初品中般若波羅蜜第29〉，大正25，196a10~197b9：
問曰：已知般若體相，是無相無得法，行者云何能得是法？
答曰：佛以方便說法，行者如所說行則得。譬如絕崖嶮道，假梯能上；又如深水，因船得渡。初發心菩薩，若從佛聞，若從弟子聞，若於經中聞，一切法畢竟空，無有決定性可取可著，第一實法滅諸戲論。涅槃相是最安隱，我欲度脫一切眾生，云何獨取涅槃？我今福德、智慧、神通力未具足故，不能引導眾生，當具足是諸因緣，行布施等五波羅蜜。

財施因緣故得大富，法施因緣故得大智慧，能以此二施，引導貧窮眾生，令入三乘道。

以持戒因緣故，生人天尊貴，自脫三惡道，亦令眾生免三惡道。

以忍辱因緣故，障瞋恚毒，得身色端政，威德第一，見者歡喜，敬信心伏，況復說法？

以精進因緣故，能破今世後世福德、道法懈怠、得金剛身、不動心。以是身、心，破凡夫憍慢，令得涅槃。

以禪定因緣故，破散亂心，離五欲罪樂，能為眾生說離欲法。

禪是般若波羅蜜依止處，依是禪，般若波羅蜜自然而生。如經中說：比丘一心專定，能觀諸法實相。

復次，知欲界中多以慳、貪罪業，閉諸善門；行檀波羅蜜時，破是二事，開諸善門。

欲令常開故，行十善道尸羅波羅蜜。

未得禪定、智慧，未離欲故，破尸羅波羅蜜，以是故行忍辱。

知上三事能開福門，又知是福德果報無常，天人中受樂，還復墮苦；厭是無常福德故，求實相般若波羅蜜。

是云何當得？必以一心，乃當可得。如貫龍王寶珠，一心觀察，能不觸龍，則得價直閻浮提。

一心禪定，除卻五欲、五蓋，欲得心樂，大用精進，是故次忍辱說精進波羅蜜。

如經中說：行者端身直坐，繫念在前，專精求定；正使肌骨枯朽，終不懈退，是故精進修禪。

若有財而施，不足為難；畏墮惡道，恐失好名，持戒、忍辱亦不為難，以是故，上三度中不說精進。

今為般若波羅蜜實相，從心求定，是事難故，應須精進。如是行，能得般若波羅蜜。

問曰：要行五波羅蜜，然後得般若波羅蜜；亦有行一二波羅蜜得般若波羅蜜耶？

答曰：諸波羅蜜有二種：一者、一波羅蜜中相應隨行，具諸波羅蜜；二者、隨時別行波羅蜜，多者受名，譬如四大共合，雖不相離，以多者為名。
相應隨行者，一波羅蜜中具五波羅蜜，是不離五波羅蜜，得般若波羅蜜。

隨時得名者，或因一因二，得般若波羅蜜。

若人發阿耨多羅三藐三菩提心布施，是時求布施相，不一不異，非常非無常，非有非無等，如破布施中說。因布施實相，解一切法亦如是，是名因布施得般若波羅蜜。

或有持戒不惱眾生，心無有悔，若取相生著，則起諍競。是人雖先不瞋眾生，於法有憎愛心故而瞋眾生。是故若欲不惱眾生，當行諸法平等；若分別是罪是無罪，則非行尸羅波羅蜜。何以故？憎罪，愛不罪，心則自高，還墮惱眾生道中。是故菩薩觀罪者、不罪者，心無憎、愛；如是觀者，是為但行尸羅波羅蜜，得般若波羅蜜。

菩薩作是念：若不得法忍，則不能常忍。一切眾生未有逼迫能忍，苦來切已，則不能忍。譬如囚畏杖楚，而就死苦。以是因緣故，當生法忍：無有打者、罵者，亦無受者，但從先世顛倒果報因緣故名為受。是時不分別是忍事、忍法者，深入畢竟空故，是名法忍。得是法忍，常不復瞋惱眾生；法忍相應慧，是般若波羅蜜。

精進常在一切善法中，能成就一切善法。若智慧籌量分別諸法，通達法性，是時精進助成智慧。又知精進實相，離身心，如實不動，如是精進能生般若波羅蜜。餘精進如幻、如夢，虛誑非實，是故不說。

若深心攝念，能如實見諸法實相。諸法實相者，不可以見聞念知能得。何以故？六情、六塵，皆是虛誑因緣果報；是中所知所見，皆亦虛誑。是虛誑知，都不可信；所可信者，唯有諸佛於阿僧祇劫所得實相智慧。以是智慧，依禪定一心，觀諸法實相，是名禪定中生般若波羅蜜。

或有離五波羅蜜，但聞、讀誦、思惟、籌量通達諸法實相，是方便智中生般若波羅蜜。

或從二、或三、四波羅蜜生般若波羅蜜。

如聞說一諦而成道果，或聞二三四諦而得道果。有人於苦諦多惑故，為說苦諦而得道；餘三諦亦如是。或有都惑四諦故，為說四諦而得道。如佛語比丘：汝若能斷貪欲，我保汝得阿那含道。若斷貪欲，當知恚癡亦斷。六波羅蜜中亦如是，為破多慳貪故，說布施法，當知餘惡亦破。為破雜惡故，具為說六。是故或一一行，或合行，普為一切人故說六波羅蜜，非為一人。

復次，若菩薩不行一切法、不得一切法故，得般若波羅蜜。所以者何？諸行皆虛妄不實，或近有過，或遠有過；如不善法近有過罪；善法久後變異時，著者能生憂苦，是遠有過罪。譬如美食、惡食，俱有雜毒：食惡食即時不悅；食美食即時甘悅，久後俱奪命故，二不應食！善惡諸行亦復如是。

問曰：若爾者，佛何以說三行？梵行、天行、聖行。

答曰：行無行故，名為聖行。何以故？一切聖行中，不離三解脫門故。梵行、天行中，因取眾生相故生，雖行時無過，後皆有失。又即今求實，皆是虛妄；若賢聖以無著心行此二行，則無咎。

若能如是行無行法，皆無所得，顛倒虛妄煩惱畢竟不生。

如虛空清淨故，得諸法實相，以無所得為得，如無所得般若中說。

色等法非以空故空；從本已來常自空。色等法不以智慧不及故無所得；從本已來常自無所得。

是故不應問行幾波羅蜜得般若波羅蜜！諸佛憐愍眾生，隨俗故說行，非第一義。

問曰：若無所得、無所行，行者何以求之？

答曰：無所得有二種：一者、世間欲有所求，不如意，是無所得；二者、諸法實相中，受決定相不可得故名無所得；非無有福德智慧，增益善根。如凡夫人，分別世間法故有所得；諸善功德亦如是，隨世間心故，說有所得。諸佛心中則無所得。是略說般若波羅蜜義，後當廣說。
  ※問：要行幾波羅蜜，然後得般若波羅蜜？

    答：甲、依世俗諦說：

一、相應隨行：一波羅蜜中，具五波羅蜜，不離五波羅蜜，得般若波羅蜜。二、隨時別行：1.因布施等五度中之一度，得般若波羅蜜。

2.因方便智﹙聞、讀誦、思惟……﹚，得般若波羅蜜。                        3.從二、三、四波羅蜜，生般若波羅蜜。

        乙、依勝義諦說：不行一切法，不得一切法故得般若波羅蜜→無所得般若。

（參見《大智度論》卷64，大正25，511b）

（三）云何住般若波羅蜜？云何行般若波羅蜜？

1、云何是般若波羅蜜？→問「般若波羅蜜體」

2、云何菩薩應行般若波羅蜜？→問「初入方便行」
┌ a、五陰   ┐

        ┌ 聲聞├ b、六入    ┤

     A、共三乘行 ├ 緣覺 ├ c、六種   ┤            

        └ 菩薩└d、(十八界)  ┘      

                     (誦者忘失) 
﹙a﹚ 利根—念色等：1. 無常 2.苦 3.空 4.無我。
﹙b﹚ 中根—念色等：1. 無常 2.苦 3.空 4.無我 5. 如病 6.如疽如癰 7.如瘡   8. 如箭入身。
﹙c﹚ 鈍根—念色等：1. 無常 2.苦 3.空 4.無我 5. 如病 6.如疽如癰 7.如瘡   8. 如箭入身 9.痛 10.惱 11.衰 12.壞 13.憂 14.畏 15.不安等十五事。
→前八事—聖行
→後七事—凡夫、聖人共行
     B、獨大乘行﹙利根菩薩﹚—觀色等寂滅、離、不生不滅、不垢不淨→初觀五眾便得寂滅相。

     C、觀十二因緣集滅—諸法雖空、無我、無眾生，而從因緣和合故有。

     D、修三十七道品—三乘共法              應薩婆若心，以無所得故迴向阿耨多羅三藐三菩提。
修六度乃至十八不共法—獨大乘法
3、云何應住般若波羅蜜中？→問「深入究竟住」

  〔經〕《大品般若》卷7，大正8，274a20~275b25。
〔經〕、〔論〕《大智度論》卷54，大正25，445a29~447b27。

※〔經〕《大品般若》卷7〈問住品（天主品）27〉大正8，273b22~274a3：
菩薩摩訶薩，云何應住般若波羅蜜中？何等是菩薩摩訶薩般若波羅蜜？云何菩薩摩訶薩應行般若波羅蜜？……

何等是般若波羅蜜？菩薩摩訶薩應薩婆若心，念色無常，念色苦，念色空，念色無我，念色如病、如疽、癰、瘡，如箭入身、痛、惱、衰、壞、憂、畏、不安，以無所得故；受、想、行、識亦如是。眼、耳、鼻、舌、身、意，地種、水、火、風、空、識種，觀無常乃至憂、畏、不安，是亦無所得故。
觀色寂滅、離、不生、不滅、不垢、不淨，受、想、行、識亦如是。觀地種乃至識種寂滅、離、不生、不滅、不垢、不淨，亦無所得故。
復次，憍尸迦！菩薩摩訶薩應薩婆若心，觀無明緣諸行，乃至老死因緣大苦聚集，亦無所得故。觀無明滅故諸行滅，乃至生滅故老死滅，老死滅故憂悲愁惱大苦聚滅，以無所得故。
復次，憍尸迦！菩薩摩訶薩應薩婆若心，修四念處，以無所得故；乃至修佛十力、十八不共法，以無所得故。
復次，憍尸迦！菩薩摩訶薩應薩婆若心，行檀波羅蜜，以無所得故；行尸羅波羅蜜、羼提波羅蜜、毘梨耶波羅蜜、禪波羅蜜，以無所得故。
復次，憍尸迦！菩薩摩訶薩行般若波羅蜜時，作是觀：但諸法、諸法共相因緣，潤益增長，分別校計，是中無我、無我所。菩薩迴向心不在阿耨多羅三藐三菩提心中，阿耨多羅三藐三菩提心不在迴向心中；迴向心於阿耨多羅三藐三菩提心中不可得，阿耨多羅三藐三菩提心於迴向心中亦不可得。菩薩雖觀一切法，亦無法可得，是名菩薩摩訶薩般若波羅蜜。
※〔論〕《大智度論》卷54〈釋天主品第27〉，大正25，443c3~444b28：

云何是般若波羅蜜者，問般若波羅蜜體；
云何行者，是問初入方便行；云何住者，問深入究竟住。
何等是般若波羅蜜者，所謂應薩婆若心，觀色無常、苦、空、無我，如先說。觀五眾能生諸惱，故言如病。
有人聞五眾如病，謂為輕微，故言如癰、疽。
有人以癰、疽雖難愈，猶或可差，故言如箭鏑入體，不可得出。
有人以箭鏑在體，雖沈深難拔，良方妙術，猶可令出，故言常痛、惱。
如人著衰，常有不吉，五眾亦如是，若人隨逐，則無安隱。以有衰故，常懷憂、怖。
是五眾如與師子虎狼共住，常懷憂、畏。
是五眾無常虛誑等過故，常不安隱。

問曰：五眾但有此十五種惡，更有餘事？
答曰：略說則十五，廣說則無量無邊；如《雜阿含》中呵五眾有百種罪過。

問曰：何以常說無常、苦、空、無我，或時說八事，如病、如癰、疽等，餘七事少有說處？

答曰：人有上、中、下。

為利根故說四，即入苦諦。
中根者說四，則不能生厭心；說如病、如癰等八事，則生厭心。
鈍根人聞是八事，猶不生厭。更為說痛、惱等七事，然後乃厭。
利根易度故，常多說四事；鈍根人時有可度者，故希說餘事。
上八事名為聖行；餘七事凡夫、聖人共行。
初四入十六聖行故，般若中常說。又說般若為菩薩利根故，多說聖行。
今問云何是初行法故，此中都說。

十二入乃至六種等，亦應如是呵。

十八界等，亦應具說，誦者忘失。所以者何？此十八界等諸法，皆是五眾別名故，不應不說。
若行者觀五眾等寂滅遠離，不生、不滅，不垢、不淨，此但為般若波羅蜜故，不合上十五說，十五事三乘共故。
聲聞人智力薄故，初始不能觀五眾若遠離、若寂滅等，但能觀無常等，入第三諦，乃能觀寂滅。
菩薩利根故，初觀五眾，便得寂滅相。用無所得者，常用無所得空慧觀諸法相。

復次，釋提桓因問般若波羅蜜相，不問五眾患厭事，但說般若相。
般若相者，不離五眾有涅槃，不離涅槃有五眾，五眾實相即是涅槃。是故初發心鈍根者，先用無常等觀，然後觀五眾寂滅等。
十二因緣亦如是。

復次，修四念處乃至八聖道分，是共法；應薩婆若心，以無所得者，是名般若波羅蜜相。六波羅蜜乃至十八不共法，獨是大乘法。

問曰：應說般若波羅蜜相行，何以故中間說諸法，諸法更相因緣潤益增長？
答曰：須菩提上先說諸法無常等過，
後說諸法遠離寂滅，無所得空，
然後說諸法雖空，從因緣和合故有；
次說四念處乃至十八不共法行佛道。
聽者作是念：上說遠離寂滅空故，知非常；說十二因緣故，知不滅。而無知者、見者，誰修行是諸法得佛？
是故說菩薩作是念：諸法空、無我、無眾生，而從因緣故，有四大、六識，是十法各各有力，能生能起，能有所作。如地能持，水能爛，火能消，風能迴轉，識能分別。是十法各有所作，眾生顛倒故，謂是人作、我作。
如皮骨和合故有語聲，或者謂人語。如火燒乾竹林，出大音聲，此中無有作者。又如木人、幻人、化人，雖能動作，無有作者，此十法亦如是。
前生法、後生法、因緣、或共生因緣、或相應因緣、或報因緣等，常修常集因緣，令果報增長。如春殖果樹，隨時溉灌，華果繁茂，以智慧分別，知一切諸法無有作者。
菩薩初發意迴向，與佛心作因緣，而初發意迴向時，未有佛心，佛心中無初迴向心，雖無而能作因緣。

（四）三種因緣可得般若

1. 正觀—觀色等諸法實相，不生不滅
2. 正行—行六波羅蜜
3. 正修—修四念處等

《大智度論》卷63〈釋信謗品第41之餘〉，大正25，505a24~b1：

佛此中自說因緣：般若波羅蜜如虛空，畢竟淨，無所染污，是般若波羅蜜。

觀色等諸法實相，不生不滅；

行六波羅蜜；

修四念處等，如是可得般若波羅蜜。
是般若波羅蜜三種因緣：正觀、正行、正修。

是故言般若波羅蜜淨故，色等諸法淨，色等諸法淨故，般若波羅蜜淨。
（五）修學般若波羅蜜之種種異名
《大智度論》卷42〈釋集散品第9〉，大正25，366b20~c16：
般若波羅蜜有種種名字：觀、修、相應、合、入、習、住等，是皆名修行般若波羅蜜；但種種名字說，聞者歡喜。

復次，小有差別，行名：聽聞、誦讀、書寫、正憶念、說、思惟、籌量、分別、修習等，乃至阿耨多羅三藐三菩提，總名為行；
是行中分別故：初者名觀，如初始見物；
日日漸學是名習；
與般若波羅蜜相可，是名合；
隨順般若波羅蜜，名相應；
通徹般若波羅蜜，是名為入；
分別取相有是事，名為念；
常行不息，令與相似，是名為學；
學已，巧方便觀，知是非得失，名為思惟；
以禪定心共行，名為修；
得是般若波羅蜜道不失，是名住；
與住相違，名不住。
問曰：先說諸法空，即是不住，今何以說諸法中不應住？
答曰：先雖說，著法愛，心難遣故，今更說。
復次，有無相三昧，入此三昧，於一切法不取相而不入滅定；菩薩智慧不可思議，雖不取一切法相，而能行道。如鳥於虛空中，無所依而能高飛；菩薩亦如是，於諸法中不住，而能行菩薩道。

問曰：人心得緣便起，云何菩薩於一切法不住而不入滅定中？

答曰：此中須菩提自說，所謂色、色相自空，色空為非色，亦不離空有色，色即是空，空即是色。是義，〈第二品〉中已說。乃至不應六波羅蜜中住亦如是，以空故無所住。
十、菩薩應如何觀「十二因緣」？二乘人觀「十二因緣」與菩薩觀「十二因緣」有何不同？

十二因緣有三種：

1. 凡夫：顛倒無知、無明→造業→生死苦果。

2. 二乘人及未得無生法忍的菩薩：知流轉及還滅。

3. 得無生法忍以上的菩薩：依般若觀十二因緣一一法空。

[經]《大品般若》卷20〈無盡品（無盡方便品）第67〉，大正8，364b10~c14；

[論]《大智度論》卷80〈釋無盡方便品第67〉，大正25，621a1~b3：

須菩提！癡空不可盡故，菩薩摩訶薩般若波羅蜜應生；

行空不可盡故，菩薩般若波羅蜜應生；

識空不可盡故，菩薩般若波羅蜜應生；

名色空不可盡故，菩薩般若波羅蜜應生；

六處空不可盡故，菩薩般若波羅蜜應生；

六觸空不可盡故，菩薩般若波羅蜜應生；

受空不可盡故，菩薩般若波羅蜜應生；

愛空不可盡故，菩薩般若波羅蜜應生；

取空不可盡故，菩薩般若波羅蜜應生；

有空不可盡故，菩薩般若波羅蜜應生；

生空不可盡故，菩薩般若波羅蜜應生；

老死、憂、悲、苦惱空不可盡故，菩薩般若波羅蜜應生。

如是！須菩提！菩薩摩訶薩般若波羅蜜應生。

須菩提！是十二因緣，是獨菩薩法，能除諸邊顛倒。坐道場時，應如是觀，當得一切種智。

須菩提！若有菩薩摩訶薩，以虛空不可盡法，行般若波羅蜜觀十二因緣，不墮聲聞、辟支佛地，住阿耨多羅三藐三菩提。

須菩提！若求菩薩道而轉還者，皆離般若波羅蜜念故，是人不知云何行般若波羅蜜，以虛空不可盡法觀十二因緣。

須菩提！若求菩薩道而轉還者，皆不得是方便力故，於阿耨多羅三藐三菩提而轉還。

須菩提！若菩薩摩訶薩於阿耨多羅三藐三菩提不轉還者，皆得是方便力故。

須菩提！菩薩摩訶薩應以虛空不可盡法觀般若波羅蜜；應以虛空不可盡法生般若波羅蜜。

如是！須菩提！菩薩摩訶薩觀十二因緣時，不見法無因緣生，不見法常不滅；不見法有我、人、壽者、命者、眾生、知者、見者；不見法無常，不見法苦，不見法無我，不見法寂滅非寂滅。

如是！須菩提！菩薩摩訶薩行般若波羅蜜，應如是觀十二因緣。
[論]《大智度論》卷80〈釋無盡方便品第67〉，大正25，622a9~623a13：

復次，應生般若者，無明虛空不可盡故。

若人但觀畢竟空，多墮斷滅邊；若觀有，多墮常邊。離是二邊故，說十二因緣空。何以故？若法從因緣和合生，是法無有定性；若法無定性，即是畢竟空寂滅相；離二邊故，假名為中道。 

是故說十二因緣如虛空無法故不盡。

癡亦從因緣和合生，故無自相，無自相故，畢竟空如虛空。

復次，因緣生故無實，如經中說：因眼緣色，生觸念，觸念從癡生。觸念不在眼中，不在色中，不在內，不在外，亦不在中間，亦不從十方三世來，是法定相不可得。

何以故？一切法入如故，若[不]得是無明定相，即是智慧，不名為癡。是故癡相、智慧相無異，癡實相即是智慧，取著智慧相即是癡。

是故癡實相畢竟清淨，如虛空無生無滅。是故說得是觀故，迴向阿耨多羅三藐三菩提，即名般若波羅蜜。

問曰：若無無明，亦無諸行等，云何說十二因緣？

答曰：說十二因緣有三種：

一者、凡夫：肉眼所見，顛倒著我心，起諸煩惱業，往來生死中。
二者、賢聖：以法眼分別諸法，老、病、死心厭，欲出世間。求老、死因緣由生故，是生由諸煩惱業因緣。
何以故？無煩惱人則不生，是故知煩惱為生因。煩惱因緣是無明，無明故，應捨而取，應取而捨。
何者應捨？老、病諸苦，因緣煩惱應捨，以少顛倒樂因緣故而取。持戒、禪定、智慧，諸善根本，是涅槃樂因緣，是事應取而捨。是中無有知者、見者、作者。
何以故？是法無定相，但從虛誑因緣相續生。行者知是虛誑不實，則不生戲論。
是但滅苦故，入於涅槃，不究盡求諸苦相。
三者、諸菩薩摩訶薩：大智人利根故，但求究盡十二因緣根本相，不以憂怖自沒。求時不得定相，老法畢竟空，但從虛誑假名有。
所以者何？分別諸法相者，說老是心不相應行。是相不可得，頭白等是色相，非老相；二事不可得故，無老相。

復次，世人名老相：髮白、齒離、面皺、身曲，羸瘦、力薄，諸根闇塞，如是等名老相。但是事不然！
所以者何？髮白非唯老者；又年壯而白，老年而黑者。羸瘦、皺曲亦爾。有人老而諸根明利，少而闇塞者；又服還年藥，雖老而壯。如是老無定相，無定相故，諸法和合，假名為老；又如假輪、軸、轅、輻等為車，是假名非實。

復次，有人言：說果報五眾故，相名為老。是亦不然！
所以者何？一切有為法，念念生滅不住，若不住則無故，無故則無老。一切有為法若有住，則無無常，若無無常即是常，若常則無老，何況非常非無常？畢竟空中而有老！
復次，諸法畢竟空中，生相不可得，何況有老！如是等種種因緣，求老法不可得，不可得故無相，如虛空不可盡，如老乃至無明亦如是。破無明，如上說。菩薩觀諸法實相畢竟空無所有，無所得，亦不著是事故，於眾生中而生大悲；眾生愚癡故，於不實顛倒虛妄法中受諸苦惱。

初十二因緣，但是凡夫人故，於是中不求是非。

〔第二〕十二因緣，二乘人及未得無生忍法菩薩所觀。
〔第三〕十二因緣，從得無生忍法，乃至坐道場菩薩所觀。

是故說無明虛空不可盡，乃至憂、悲、苦惱虛空不可盡故，菩薩行般若波羅蜜。如是深觀因緣法，離諸邊、顛倒者。邊名常邊、斷滅邊，有邊、無邊，實邊、空邊，世間有邊等著諸邊；顛倒者，無常中起常等諸顛倒煩惱。觀是十二因緣法，諸邊、顛倒滅。

諸煩惱有二分：一者、外道邪見人名為邊；二者、餘眾生煩惱名為顛倒。觀十二因緣，是二種煩惱皆滅。

是〔第三〕十二因緣觀甚深，唯諸菩薩坐道場者能觀；先雖能觀，未能具足。如《城譬喻經》中說：「佛言：我本未得道時，如是思惟：眾生可愍，深入嶮道，所謂數數生，數數老，數數死，往來世間，不知出處。我即時復作是念：何因緣有老死？如是求覓時得實智慧，生因緣是老死等。」是故知第三觀，坐道場乃得，如經廣說。

又復觀如是因緣法，過於二乘，得一切種智。若有人於佛道退者，皆不得是甚深觀故，若得是觀則不退。何以故？深入畢竟空中，則不見聲聞、辟支佛地，不見故則不於是中住。

復次，能如是觀因緣法者，不見有一法定自在無因緣而生，一切法不自在，皆屬因緣生。有人雖見一切法從因緣生，謂為：從邪因緣生。邪因緣者，微塵、世性
等。是故說，不見法無因緣生，亦不見法從常因緣微塵、世性生。如虛空常，常故則無生，虛空亦不與物作因，以是故，無有法從常因緣生。

復次，菩薩如是觀一切法屬因緣生，不自在，不自在故無我，乃至無知者、見者。爾時菩薩安住畢竟空十二因緣中，不見一切色等法若有、若無等，亦不見般若，亦不見用是法行般若，乃至阿耨多羅三藐三菩提亦如是，是名菩薩無所得般若波羅蜜。

※《大智度論》卷5〈初品中摩訶薩埵釋論第9〉，大正25，100b12~c10：

  〔經〕巧說因緣法。
〔論〕十二因緣生法，種種法門能巧說，煩惱業事法次第展轉相續生，是名十二因緣。
是中「無明、愛、取」三事名煩惱，行有二事名為業，餘七分名為體事。

是十二因緣，初二過去世攝，後二未來世攝，中八現前世攝。
是略說三事：煩惱、業、苦，是三事展轉更互為因緣：是煩惱、業因緣；業、苦因緣；苦、苦因緣；苦、煩惱因緣；煩惱、業因緣；業、苦因緣；苦、苦因緣，是名展轉更互為因緣。

過去世一切煩惱是名無明；
從無明生業，能作世界果故，名為行；
從行生垢心，初身因如犢子識母，自相識故名為識；
是識共生無色、四陰及是所住色，是名名色；
是名色中，生眼等六情，是名六入；
情、塵、識合是名為觸；
從觸生受：
受中心著，是名渴愛；
渴愛因緣求，是名取；
從取後世因緣業，是名有；
從有，還受後世五眾，是名生；
從生，五眾熟壞，是名老死；

老死，生憂悲、哭泣種種愁惱，眾苦和合集。

若一心觀諸法實相清淨，則無明盡，無明盡故行盡，乃至眾苦和合集皆盡，是十二因緣相，如是能方便，不著邪見，為人演說，是名為巧。

復次，是十二因緣觀中，斷法愛心不著，知實相是名為巧。如彼〈般若波羅蜜不可盡品〉
中：佛告須菩提：癡如虛空不可盡，行如虛空不可盡，乃至眾苦和合集，如虛空不可盡。菩薩當作是知，作是知者，為捨癡際應無所入，作是觀十二因緣起者，則為坐道場得薩婆若。
※印順導師《中觀論頌講記》，p.7~p.8：
  緣起是因果性的普遍法則，一切的存在，是緣起的。這緣起的一切，廣泛的說：大如世界，小如微塵，一花一草，無不是緣起。扼要的說：佛教的緣起論，是以有情的生生不已之存在為中心的。
佛說緣起，是說明生死緣起的十二鉤鎖。「此有故彼有，此生故彼生；此無故彼無，此滅故彼滅」，即緣起的定義。「所謂無明緣行，行緣識……純大苦聚集。無明滅則行滅，行滅則識滅……純大苦聚滅」；這是緣起的內容。

緣起是一切，而眾生對緣起的認識是否正確，可以分為三類：
一、凡夫身心的活動，一切的一切，無不是緣起，但日坐緣起中，受緣起法的支配，而不能覺知是緣起；也就因此得不到解脫。
二、聲聞，佛對他們說緣起，他們急求自證，從緣起因果的正觀中，通達無我我所，離卻繫縛生死的煩惱，獲得解脫。他們大都不在緣起中深見一切法的本性空寂，而從緣起無常，無常故苦，苦故無我我所的觀慧中，證我空性，而自覺到「我生已盡，梵行已立，所作已辦，不受後有」。他們從緣起的無常，離人我見，雖證入空性，見緣起不起的寂滅，然不能深見緣起法無性，所以還不能算是圓滿見緣起正法。
三、菩薩，知緣起法的本性空，於空性中，不破壞緣起，能見緣起如幻，能洞達緣起性空的無礙。

真正的聲聞學者，離欲得解脫，雖偏證我空，也不會執著諸法實有。但未離欲的，或者執著緣起法的一一實有，或者離緣起法而執著別有空寂。執有者起常見，執空者起斷見，都不能正見中道。

《般若經》說：「菩薩坐道場時，觀十二因緣不生不滅，如虛空相不可盡，是為菩薩不共中道妙觀」。菩薩以此不共一般聲聞的中道妙觀，勘破非性空的實有，非緣有的邪空，不落斷常，通達緣起的實相。菩薩的緣起中道妙觀，就是《中論》所明的中觀。
十一、何謂「十八空」？（《大智度論》卷31〈釋初品中十八空義第48〉，大正25，285b5~296b2）

A、《大品般若經》卷1〈序品第1〉，大正8，219c8~12；
菩薩摩訶薩欲住內空、外空、內外空、空空、大空、第一義空、有為空、無為空、畢竟空、無始空、散空、性空、自相空、諸法空、不可得空、無法空、有法空、無法有法空，當學般若波羅蜜。

（《大智度論》卷31〈釋初品中十八空義第48〉，大正25，285b6~10）
        B、印順導師著《空之探究》，p.167~p.169：
      《般若經》類集的種種空，且依十八空來說：
1. 內空：內是眼、耳、鼻、舌、身、意──六內處，為眾生的身心自體。六內處是空的，名為內空。
2. 外空：外是色、聲、香、味、觸、法──六外處，是眼等所取的境。六外處空，名為外空。
3. 內外空：內外是內六處與外六處，內外處都是空的，名為內外空。
4. 空空：空是一切法空，空也是空的，名為空空。
5. 大空：大是十方，十方是無限的廣大，廣大的十方是空的，名為大空。
6. 勝義空：勝義就是涅槃，涅槃是空的，名為勝義空。
7. 有為空：有為是欲界、色界、無色界；生死流轉的三界是空的，名有為空。
8. 無為空：無為是沒有生住滅相的，不生不滅的無為是空的，名無為空。
9. 畢竟空：畢竟是到達究竟徹底處，所以或譯作「至竟空」。究竟是空的，名為畢竟空。
10. 無際空：際是邊際。佛說：「眾生無始以來」，沒有最初際，所以名無際（或譯作「無始空」，「不可得原空」）。依此初際而進說中際、後際，沒有時間的三際，所以是空的，名無際空。
11. 散無散空：梵本十萬頌本（《上本般若》），二萬五千頌本（《中本般若》），原文作，是無散空。無散空是《般若經》的本義，如《放光般若經》譯為「無作空」。解說為「於諸法無所棄」。《光讚般若經》 譯為「不分別空」，解說為：「彼無能捨法亦無所住」。《摩訶般若波羅蜜經》 雖譯為「散空」，解說也還是：「散名諸法無滅」。《大般若波羅蜜經》「第三分」說：「若法無放、棄、捨可得，說名無散」。《般若》明空，不以無常為正觀，所以無棄、無捨的是無散；無散（或譯作「無變異」）是空的，名無散空。《大智度論》引《阿含經》，解說為「散空」，正是龍樹論意。
12. 本性空：本性是有為法性、無為法性，本性如此，名為本性。有為、無為法性是空的，名本性空。
13. 自共相空：依梵本十萬頌本，二萬五千頌本，原文為，應譯為自相。如惱壞是色自相，領納是受自相等；自相是空的，名自相空。《光讚》、《放光般若經》等，都如此，但玄奘譯本，卻解說為自相與共相空。
14. 一切法空：一切法是五蘊 、十二處 、十八界等；一切法是空的，名一切法空。
15. 不可得空：不可得，是求一切法不可得；不可得就是空，名不可得空。
16. 無性空：無性，是「無少許可得」；無性是空的，名無性空。
17. 自性空：自性是「諸法和合中有自性相」；或作「諸法能和合自性」。自性是不可得的，名自性空。
18. 無性自住空：玄奘譯本說：「無性自性，謂諸法無能和合者性，有所和合自性」；無性自性是空的，名無性自性空。然依鳩摩羅什所譯，這是無性空與自性空合說，與內外空的意義一樣。

        C.《大智度論》卷31〈釋初品中十八空義第48〉，大正25，285b11~296b2：
（一）內空、（二）外空、（三）內外空（大正25，285b10~287c24）
         1、「內空、外空、內外空」三空的定義：（大正25，285b10~18）

內空者，內法、內法空。內法者，所謂內六入：眼、耳、鼻、舌。、身、意。眼空，無我、無我所，無眼法；耳、鼻、舌、身、意亦如是。（大正25，285b10~13）
外空者，外法、外法空。外法者，所謂外六入：色、聲、香、味、觸、法。色空者，無我、無我所，無色法；聲、香、味、觸、法亦如是。（大正25，285b13~16）
內外空者，內外法、內外法空。內外法者，所謂內外十二入。十二入中，無我、無我所，無內外法。（大正25，285b16~18）
2、以「四念處」來闡明如何實踐「內空、外空、內外空」：（大正25，285c23~286c26）

  問曰：行者云何學般若波羅蜜時，住內空、外空、內外空？

答曰：世間有四顛倒：不淨中有淨顛倒，苦中有樂顛倒，無常中有常顛倒，無我中有我顛倒。行者為破四顛倒故，修四念處十二種觀。（大正25，285c23~28）

(1) 依「身念處」觀「內空、外空、內外空」（大正 25，285c28~286a8）：

               所謂初觀內身，三十六種不淨充滿，九孔常流，甚可厭患，淨相不可得；淨相不可得故，名內空。（大正25，285c28~286a1）

               行者既知內身不淨，觀外所著，亦復如是，俱實不淨；愚夫狂惑，為婬欲覆心，故謂之為淨。觀所著色，亦如我身淨相不可得，是為外空。（大正 25，286a1~4）
               行者若觀己身不淨，或謂外色為淨；若觀外不淨，或謂己身為淨。今俱觀內外：我身不淨，外亦如是，外身不淨，我亦如是，一等無異，淨〔相〕不可得，是名內外空。（大正 25，286a4~8）
(2) 依「受念處」觀「內空、外空、內外空」：（大正 25，286a8~b7）

               行者思惟：知內外身俱實不淨，而惑者愛著，愛著深故，由以受身，身為大苦，而愚以為樂。（大正 25，286a8~10）
問曰：三受皆外入所攝，云何言觀內受？

答曰：六塵初與六情和合生樂，是名外樂；後貪著深入生樂，是名內樂。復次，內法緣樂，是名內樂；外法緣樂，是名外樂。

復次，五識相應樂，是名外樂；意識相應樂，是名內樂。

麤樂名為外樂，細樂名為內樂。

如是等分別內、外樂。苦受，不苦不樂受，亦如是。

復次，行者思惟：觀是內樂實可得不？即分別知實不可得，但為是苦，強名為樂。

何以故？是樂從苦因緣生，亦生苦果報，樂無厭足故苦。

復次，如人患疥，搔〔之向火疥〕雖小樂，後轉傷身，則為大苦；愚人謂之為樂，智者但見其苦。如是世間樂顛倒病故，著五欲樂，煩惱轉多；以是故行者不見樂，但見苦，如病如癰，如瘡如刺。

復次，樂少苦多，少樂不現，故名為苦；如大河水，投一合鹽，則失鹽相，不名為鹹。

復次，樂不定故，或此以為樂，彼以為苦；彼以為樂，此以為苦；著者為樂，失者為苦；愚以為樂，智以為苦；見樂患為苦，不見樂過者為樂；不見樂無常相為樂，見樂無常相為苦；未離欲人以為樂，離欲人以為苦；如是等觀樂為苦。觀苦如箭入身；觀不苦不樂無常變異相；如是等觀三種受，心則捨離，是名觀內受空。觀外受、內外受亦如是。（大正 25，286a10~b7）

(3) 依「心念處」觀「內空、外空、內外空」：（大正 25，286b7~25）

               行者作是念：若樂即是苦，誰受是苦？念已則知心受。然後觀心為實為虛？觀心無常，生、住、滅相；苦受心，樂受心，不苦不樂受心，各各異念。覺樂心滅，而苦心生；苦心爾所時住，住已還滅，次生不苦不樂心；知爾所時不苦不樂心住，住已還滅，滅已還生樂心，三受無常，故心亦無常。（大正 25，286b7~13）
復次，知染心、無染心、瞋心、無瞋心，癡心、不癡心，散心、攝心，縛心、解脫心，如是等心，各各異相故，知心無常，無一定心常住。受苦受樂等心，從和合因緣生；因緣離散，心亦隨滅。如是等觀內心、外心、內外心無常相。（大正 25，286b13~18）
問曰：心是內入攝，云何為外心？
答曰：觀內身名為內心，觀外身名為外心。
復次，緣內法為內心、緣外法為外心。
復次，五識常緣外法，不能分別，故名為外心；意識能緣內法，亦分別好醜，故名為內心。
復次，意識初生，未能分別決定，是為外心；意識轉深，能分別取相，是名內心。如是等分別內、外心。（大正 25，286b18~25）

(4) 依「法念處」觀「內空、外空、內外空」：（大正 25，286b25~c26）

               行者心意轉異，知身為不淨相，知受為苦相，知心不住為無常相；結使未斷故，或生吾我。
如是思惟：若心無常，誰知是心？心為屬誰？誰為心主？而受苦樂一切諸物，誰之所有？即分別知無有別主，但於五眾取相故，計有人相而生我心，以我心故生我所。
我所心生故，有利益我者生貪欲；違逆我者而生瞋恚；此結使不從智生，從狂惑生故，是名為癡。
三毒為一切煩惱之根本，亦由吾我故：作福德，為我後當得；亦修助道法，我當得解脫。
初取相故名為想眾；因吾我起結使及諸善行，是名行眾；是二眾則是法念處。
於想、行眾法中，求我不可得，何以故？是諸法皆從因緣生，悉是作法而不牢固，無實我法行；如芭蕉葉葉求之，中無有堅相；如遠見野馬，無水有水想，但誑惑於眼。
如是等觀內法、外法、內外法。（大正 25，286b25~c13）
問曰：法是外入攝，云何為內法？
答曰：內法名為內心相應想眾、行眾；外法名為外心相應想眾、行眾；及心不相應諸行、及無為法，一時等觀，名為內外法。
復次，內法名為六情，外法名為六塵。
復次，身、受、心及想眾、行眾，總觀為法念處。
何以故？行者既於想眾、行眾及無為法中，求我不可得；還於身、受、心中求亦不可得。如是一切法中，若色、若非色，若可見、若不可見，若有對、若無對，若有漏、若無漏，若有為、若無為，若遠若近，若麤若細，其中求我皆不可得；但五眾和合故，強名為眾生，眾生即是我。我不可得故，亦無我所。我所不可得故，一切諸煩惱皆為衰薄。（大正 25，286c13~26）

3、四念處皆觀「無常、苦、空、無我」：（大正25，286c27~29）

   身念處，名一切色法。行者觀內色，無常、苦、空、無我，觀外色，觀內外色，亦如是；受、心、法亦爾。

4、四念處與三三昧：（大正25，286c29~287a6）           

四念處內觀相應空三昧，名內空；四念處外觀相應空三昧，名外空；四念處內外觀相應空三昧，名內外空。
問曰：是空，為是三昧力故空？為是法自空？
答曰：名為三昧力故空，如經說三三昧，三解脫門：空、無相、無作。是空三昧，緣身、受、心、法，不得我、我所，故名為空。

5、眾生樂著「常、樂、我、淨」顛倒，故須修四念處空法：（大正25，287a6~12）

      問曰：四念處空法，皆應觀無常、苦、空、無我，何以故身觀不淨，受觀〔是〕苦，心觀無常，法觀無我？

答曰：雖四法皆觀無常、苦、空、無我，而眾生身中多著淨顛倒，受中多著樂顛倒，心中多著常顛倒，法中多著我顛倒；以是故行者觀身不淨，觀受〔是〕苦，觀心無常，觀法無我。

6、內外法無定相，故內外空：（大正25，286c29~287a17）

               內外空者，無有內外定法，互相因待故，謂為內外。
彼以為外，我以為內；我以為外，彼以為內。
隨人所繫內法為內，隨人所著外法為外。
如人自舍為內，他舍為外。
行者觀是內外法無定相，故空。
7、內外法無自性，故內外空：（大正25，287a18~21）

                是內外法，無有自性，何以故？和合生故。是內外法，亦不在和合因緣中，若因緣中無者，餘處亦無。內外法因緣亦無，因果無故，內外法空。

 8、內外法不可得：（大正25，287a21~b10）

問曰：內外法定有，云何言無？如手足等和合，故有身法生，是名內法。如梁椽壁等和合故，有屋法生，是名為外。是身法雖有別名，亦不異足等。所以者何？若離足等，身不可得故。屋亦如是。
答曰：若足不異身者，頭應是足，足與身不異故。若頭是足者，甚為可笑！
問曰：若足與身不異者，有如是過！今應足等和合故，更有法生名為身，身      

雖異於足等，應當依於足住。如眾縷和合而能生[疊*毛]，是[疊*毛]依縷而住。

答曰：是身法，為足等分中具有，為分有？若具有，頭中應有足。何以故？身法具有故，若分有，與足分無異。又身是一法，所因者多，一不為多，多不為一。

復次，若除足等分別有身者，與一切世間皆相違背。以是故，身不得言即是諸分，亦不得言異於諸分；以是故則無身，身無故足等亦無，如是等名為內空。房舍等外法，亦如是空，名為外空。
9、內外法和合假名有，而無一不是空：（大正25，287b10~13）

問曰：破身、舍等，是為破一、破異，破一、破異，是破外道經；佛經中實有內外法，所謂內六情、外六塵，此云何無？

答曰：是內外法和合假有名字，亦如身、如舍。

10、佛為鈍根者說「眾生空」，為利根者說「法空」：（大正25，287b13~c6）
               略說有二種空：眾生空，法空。小乘弟子鈍根故，為說眾生空，我、我所無故，則不著餘法；大乘弟子利根故，為說法空，即時知世間常空如涅槃。

聲聞論議師說內空，於內法中無我、無我所、無常、無作者、無知者、無受者，是名內空；外空亦如是。

不說內法相、外法相即是空。

大乘說內法中無內法相，外法中無外法相。

如《般若波羅蜜》中說：色、色相空，受、想、行、識，識相空；眼，眼相空，耳、鼻、舌、身、意，意相空；色，色相空，聲、香、味、觸、法，法相空。

如是等一切諸法自法空。
問曰：此二種說內外空，何者是實？
答曰：二皆是實，但為小智鈍根故，先說眾生空；為大智利根者，說法空。如人閉獄，破壞桎梏，傷殺獄卒，隨意得去；又有怖畏盜穿牆壁，亦得免出。

聲聞者，但破吾我因緣，〔不〕生諸煩惱，離諸法愛。畏怖老、病、死、惡道之苦；不復欲本末推求了了，壞破諸法，但以得脫為事。

大乘者，破三界獄，降伏魔眾，斷諸結使及滅習氣，了知一切諸法本末，通達無礙；破散諸法，令世間如涅槃，同寂滅相，得阿耨多羅三藐三菩提，將一切眾生令出三界。

11、觀「四門不生」而顯大乘不壞假名，但說諸法實相：（大正25，287c6~24）
               問曰：大乘有何方便能破壞諸法？
答曰：佛說色從種種因緣生，無有堅實；如水波浪而成泡沫，暫見即滅，色亦如是。

今世四大，先世行業因緣和合故而得成色，因緣滅故色亦俱滅；行無常道，轉入空門。

所以者何？諸法生滅，無有住時，若無住時，則無可取。

復次，有為相故，生時有滅，滅時有生；若已生，生無所用；若未生，生無所生法，與生亦不應有異。

何以故？生若生法，應有生生，如是復應有生，是則無窮；

若生生更無生者，生不應有生；若生無有生者，法亦不應有生。

如是生不可得，滅亦如是。

以是故諸法空不生不滅，是為實。

復次，諸法若有者，終歸於無；若後無者，初亦應無。

如人著屐，初已有故，微細不覺；若初無故，則應常新；若後有故相，初亦有故。

法亦如是，後有無故，初亦有無，以是故一切法應空。

以眾生顛倒，著內六情故，行者破是顛倒，名為內空。外空、內外空亦如是。

（四）空空（大正25，287c24~288a11）

空空者，以空破內空、外空、內外空；破是三空，故名為空空。
復次，先以法空，破內外法，復以此空，破是三空，是名空空。
復次，空三昧觀五眾空，得八聖道，斷諸煩惱，得有餘涅槃。先世業因緣身命盡時，欲放捨八道，故生空空三昧，是名空空。
問曰：空與空空有何等異？
答曰：空破五受眾，空空破空。
問曰：空若是法，空為已破；空若非法，空何所破？
答曰：空破一切法，唯有空在；空破一切法已，空亦應捨；以是故，須是空空。復次，空緣一切法，空空但緣空；如一健兒破一切賊，復更有人能破此健人；空空亦如是。
又如服藥，藥能破病，病已得破，藥亦應出，若藥不出，則復是病。
以空滅諸煩惱病，恐空復為患，是故以空捨空，是名空空。〔復次以空破十七空，故名為空空〕。

（五）大空（大正25，288a11~b23）

大空者，聲聞法中，法空為大空。如《雜阿含•大空經》
說：生因緣老死。若有人言：是老死，是人老死，二俱邪見。是人老死則眾生空，是老死是法空。《摩訶衍經》說：十方、十方相空，是為大空。

問曰：十方空，何以名為大空？
答曰：東方無邊故名為大，亦一切處有故名為大，遍一切色故名為大，常有故名為大，益世間故名為大，令眾生不迷悶故名為大。如是大方能破，故名為大空。餘空破因緣生法、作法，麤法易破，故不名為大；是方非因緣生法，非作法，微細法難破，故名為大空。
問曰：若佛法中無方，三無為：虛空、智緣盡、非智緣盡亦所不攝，何以言，有方亦是常，是無為法，非因緣生法、非作法、微細法？
答曰：是方法，聲聞論議中無。摩訶衍法中，以世俗諦故有，第一義中，一切法不可得，何況方？如五眾和合，假名眾生；方亦如是，四大造色和合中，分別此間彼間等，假名為方。日出處是則東方，日沒處是則西方，如是等是方相。是方自然常有故，非因緣生；亦不先無今有，今有後無，故非作法；非現前知故，是微細法。
問曰：方若如是，云何可破？
答曰：汝不聞我先說，以世俗諦故有，第一義故破。以俗諦有故，不墮斷滅中；第一義破故，不墮常中。是名略說大空義。
問曰：第一義空亦能破無作法，無因緣法，細微法，何以不言大空？
答曰：前已得大名，故不名為大。今第一義名雖異，義實為大。出世間以涅槃為大，世間以方為大，以是故第一義空亦是大空。
復次，破〔惡時〕大邪見故，名為大空。如行者以慈心緣東方一國土眾生，復緣一國土眾生，如是展轉緣時，若謂盡緣東方國土，則墮邊見；若謂未盡，則墮無邊見；生是二見故，即失慈心。若以方空破是東方，則滅有邊、無邊見；若不以方空破東方者，則隨東方心，隨心不已，慈心則滅，邪心則生。譬如大海潮時，至其常限，水則旋還；魚若不還，則漂在露地，有諸苦患；若魚有智，則隨水還，永得安隱。行者如是，若隨心不還，則漂在邪見；若隨心還，不失慈心。如是破大邪見故，名為大空。

（六）第一義空（大正25，288b23~28c20）

第一義空者，第一義名諸法實相，不破不壞故，是諸法實相亦空。

何以故？無受無著故。若諸法實相有者，應受應著，以無實故，不受不著，若受著者，即是虛誑。
復次，諸法中第一法，名為涅槃。

如阿毘曇中說：云何有上法？一切有為法及虛空，非智緣盡。

云何無上法？智緣盡。智緣盡是即涅槃，涅槃中亦無涅槃相，涅槃空是第一義空。
問曰：若涅槃空無相，云何聖人乘三種乘入涅槃？又一切佛法，皆為涅槃故說。譬如眾流，皆入于海。
答曰：有涅槃，是第一寶無上法。是有二種：一者、有餘涅槃；二、無餘涅槃。愛等諸煩惱斷，是名有餘涅槃；聖人今世所受五眾盡，更不復受，是名無餘涅槃。

不得言涅槃無，以眾生聞涅槃名，生邪見，著涅槃音聲而作戲論：若有若無。

以破著故，說涅槃空。

若人著有，是著世間；若著無，則著涅槃。

破是凡人所著涅槃，不破聖人所得。

何以故？聖人於一切法中不取相故。
復次，愛等諸煩惱，假名為縛；若修道，解是縛，得解脫，即名涅槃；更無有法名為涅槃。

如人被械得脫，而作戲論：是械，是腳，何者是解脫？是人可笑，於腳械外更求解脫！

眾生亦如是，離五眾械更求解脫法。

復次，一切法不離第一義，第一義不離諸法實相；能使諸法實相空，是名為第一義空。

如是等種種，名為第一義空。

（七）有為空、（八）無為空（《大智度論》卷31，大正25，288 c21~289 b26）
1、有為法與無為法：(大正25，288 c21~23)
有為空、無為空者，有為法，名因緣和合生，所謂五眾、十二入、十八界等。無為法，名無因緣，常不生不滅如虛空。
2、有為法二因緣故空：(大正25，288 c23~26)
今有為法二因緣故空：一者、無我、無我所及常相，不變異不可得故空；二者、有為法有為法相空，不生不滅，無所有故。


3、說有為法、有為法相空的理由(大正25，288, c26~29)
問曰：我、我所及常相不可得故應空，云何言有為法有為法相空？
答曰：若無眾生法無所依。又無常故無住時，無住時故不可得知，是故法亦空。
4、有為法無常，為是眾生空？為是法空？(大正25，288c29~ 289, a8)
問曰：有為法中，常相不可得，不可得者，為是眾生空？為是法空？
答曰：有人言：我心顛倒，故計我為常，是常空，則入眾生空。

有人言：以心為常，如梵天王說：是四大，四大造色悉皆無常，心意識是常。是常空，則入法空。

或有人言：五眾即是常，如色眾雖有變化而亦不滅，餘眾如心說。五眾空，即是

法空。是故常空，亦入法空中。

5、有為空的論證(大正25，289, a8~16)
復次，有為法、無為法空者，行者觀有為法、無為法實相，無有作者，因緣和合故有，皆是虛妄，從憶想分別生。不在內，不在外，不在兩中間。凡夫顛倒見故有，智者於有為法不得其相，知但假名，以此假名導引凡夫；知其虛誑無實，無生無作，心無所著。
復次，諸賢聖人，不緣有為法而得道果，以觀有為法空故，於有為法心不繫著故。


6、離有為則無無為(大正25， 289 a16~29)

復次，離有為則無無為，所以者何？有為法實相即是無為，無為相者則非有為，但為眾生顛倒故分別說。有為相者，生、滅、住、異；無為相者，不生、不滅、不住、不異，是為入佛法之初門。若無為法有相者，則是有為。有為法生相者，則是集諦；滅相者則是盡諦；若不集則不作，若不作則不滅，是名無為法如實相。若得是諸法實相，則不復墮生、滅、住、異相中。是時不見有為法與無為法合，不見無為法與有為法合，於有為法無為法不取相，是為無為法。

所以者何？若分別有為法、無為法，則於有為、無為而有礙。若斷諸憶想分別，滅諸緣；以無緣實智，不墮生數中，則得安隱常樂涅槃。

7、有為、無為空合說的理由(大正25，289, a29~b1)
問曰：前五空皆別說，今有為、無為空，何以合說？
答曰：有為、無為法，相待而有，若除有為則無無為，若除無為則無有為，是二
法攝一切法。行者觀有為法無常、苦、空等過，知無為法所益處廣，是故二事合說。

8、無為法，云何說空(大正25，289 b5~26)

問曰：有為法，因緣和合生，無自性故空，此則可爾；無為法非因緣生法，無破無壞，常若虛空，云何空？
答曰：如先說，若除有為則無無為，有為實相即是無為。如有為空，無為亦空，以二事不異故。
復次，有人聞有為法過罪，而著無為法，以著故生諸結使。如阿毘曇中說：八十九有為法緣，六無為法緣，三當分別：欲界繫，盡諦所斷無明使，或有為緣或無為緣。何者有為緣？盡諦所斷有為法緣使相應無明使。何者無為緣？盡諦所斷有為法緣使不相應無明使。色無色界無明，亦如是。以此結使故，能起不善業，不善業故墮三惡道，是故言無為法空。無為法緣使：疑、邪見、無明。疑者，於涅槃法中，有耶無耶？邪見者，若生心言定無涅槃。是邪疑相應無明、及獨無明，合為無明使。


問曰：若云無為法空，與邪見何異？
答曰：邪見人不信涅槃，然後生心言定無涅槃法；無為空者，破取涅槃相，是為異。
復次，若人捨有為著無為，以著故，無為即成有為。以是故，雖破無為而非邪見，是名有為、無為空。

（九）畢竟空（《大智度論》卷31〈釋初品中十八空義第48〉，大正25：289 b26 ~290c26）
1、云何畢竟空(大正25，289 b26 ~c23)
畢竟空者，以有為空、無為空，破諸法令無有遺餘，是名畢竟空。如漏盡阿羅漢，名畢竟清淨，阿那含乃至離無所有處欲，不名畢竟清淨。此亦如是，內空、外空、內外空、十方空、第一義空、有為空、無為空，更無有餘不空法，是名畢竟空。
復次，若人七世、百千萬億無量世貴族，是名畢竟貴，不以一世、二、三世貴族為真貴也。畢竟空亦如是，從本已來，無有定實不空者。

有人言：今雖空，最初不空，如天造物始，及冥初、微塵，是等皆空。何以故？果無常，因亦無常。如虛空不作果，亦不作因，天及微塵等，亦應如是；若是常，不應生無常。若過去無定相，未來、現在世亦如是；於三世中無有一法定實不空者，是名畢竟空。

問曰：若三世都空，乃至微塵及一念無所有者，則是大可畏處！諸智慧人以禪定樂故捨世間樂，以涅槃樂故捨禪定樂；今畢竟空中乃至無有涅槃，依止何法得捨涅槃？
答曰：有著吾我人，以一、異相分別諸法，如是之人，則以為畏。如佛說：凡夫人大驚怖處，所謂無我、無我所。 

復次，有為法有三世，以有漏法故生著處。涅槃名一切愛著斷，云何於涅槃而求捨離？
復次，如比丘破四重禁，是名畢竟破戒，不任得道！又如作五逆罪，畢竟閉三善道！若取聲聞證者畢竟不得作佛。畢竟空亦如是，於一切法畢竟空，無復有餘。

2、一切法畢竟空的說明(大正25，289c23~290a23)
問曰：一切法畢竟空，是事不然！何以故？三世十方諸法，乃至法相、法住必應有實。以有一法實故，餘法為虛妄；若無一法實者，亦不應有諸虛妄法是畢竟空。
答曰：無有乃至一法實者，何以故？若有乃至一法實者，是法應有若有為、若無為。若是有為，有為空中已破；若是無為，無為空中亦破。如是世間、出世間：若世間，內空、外空、內外空、大空已破；若出世間，第一義空已破。色法、無色法，有漏、無漏法等亦如是。
復次，一切法皆畢竟空，是畢竟空亦空；空無有法故，亦無虛實相待。
復次，畢竟空者，破一切法令無遺餘，故名畢竟空；若小有遺餘，不名畢竟。若言相待故應有是事不然！


問曰：諸法不盡空，何以故？因緣所生法空、而因緣不空。譬如樑椽因緣和合，故名舍，舍空而樑椽不應空！
答曰：因緣亦空，因緣不定故。譬如父子，父生故名為子，生子故名為父。
復次，最後因緣，無所依止故；如山河樹木眾生之類，皆依止地，地依止水，水依止風，風依止虛空，虛空無所依止。若本無所依止，末亦無所依止，以是故，當知一切法畢竟空。


問曰：不然，諸法應有根本。如神通有所變化，所化雖虛，而化主不空！
答曰：凡夫人見所化物不久故謂之為空，化主久故謂之為實；聖人見化主復從前   

世業因緣和合生，今世復集諸善法，得神通力，故能作化。如般若波羅蜜後品中說，有三種變化：煩惱變化、業變化、法變化，(法法身也)是故知化主亦空。

3、破「牢固不空」(大正25，290a23~c2)
問曰：諸不牢固者，不實故應空，諸牢固物及實法不應空。如大地、須彌山、大海水、日、月、金剛等色實法，牢固故不應空。所以者何？地及須彌常住竟劫故，眾川有竭海則常滿；日月周天，無有窮極。又如凡人所見，虛妄不真，故應空；聖人所得；如及法性、真際、涅槃相，應是實法，云何言畢竟皆空？
復次，有為法因緣生，故不實，無為法不從因緣生，故應實，復云何言畢竟空？

答曰：堅固不堅固不定，故皆空。所以者何？有人以此為堅固，有人以此為不堅固。

如人以金剛為牢固，帝釋手執，如人捉杖，不以為牢固。又不知破金剛因緣，故以為牢固，若知著龜甲上，以山羊角打破，則知不牢固。如七尺之身，以大海為深；羅[目*侯]阿修羅王，立大海中，膝出水上；以兩手隱須彌頂，下向觀忉利天喜見城，此則以海水為淺。若短壽人以地為常久牢固，長壽者見地無常不牢固。
如《佛說七日喻經》，佛告諸比丘：一切有為法，無常變異，皆歸磨滅。劫欲盡時，大旱積久，藥草樹木，皆悉焦枯。有第二日，出諸小流水，皆悉乾竭。第三日出，大河流水，亦都涸盡。第四日出，閻浮提中四大河及阿那婆達多池，皆亦空竭。第五日出，大海乾涸。第六日出，大地、須彌山等，皆悉煙出如窯燒器。第七日出，悉皆熾然無復煙氣；地及須彌乃至梵天，火皆然滿。爾時，新生光音天者，見火怖畏言：既燒梵宮，將無至此！先生諸天慰喻後生天言：曾已有此，正燒梵宮，於彼而滅，不來至此。燒三千大千世界已，無復灰炭！佛語比丘：如此大事，誰信之者，唯有眼見，乃能信耳！又比丘過去時，須涅多羅外道師，離欲行四梵行，無量弟子亦得離欲。須涅多羅作是念：我不應與弟子同生一處，今當深修慈心；此人以深思慈故，生光音天。佛言：須涅多羅者，我身是也；我是時眼見此事。
以是故，當知牢固實物，皆悉歸滅。

4、說畢竟空，何以又說無常事？(大正25，290c2~9)
問曰：汝說畢竟空，何以說無常事？畢竟空今即是空，無常今有後空！
答曰：無常則是空之初門。若諦了無常，諸法則空。以是故，聖人初以四行觀世
間無常；若見所著物無常，無常則能生苦，以苦故心生厭離。若無常、空相，則不可取，如幻如化，是名為空。外物既空，內主亦空，是名無我。
5、畢竟空的論證(大正25，290c9~26)
復次，畢竟空是為真空。有二種眾生：一、多習愛，二、多習見。愛多者，喜生著，以所著無常，故生憂苦。為是人說：汝所著物無常壞故，汝則為之生苦，若此所著物生苦者，不應生著，是名說無作解脫門。見多者，為分別諸法，以不知實故而著邪見；為是人故直說諸法畢竟空。
復次，若有所說，皆是可破，可破故空；所見既空，見主亦空，是名畢竟空。汝言聖人所得法應實者，以聖人法能滅三毒，非顛倒虛誑，能令眾生離老病死苦，得至涅槃。是雖名實，皆從因緣和合生故，先無今有，今有後無故，不可受不可著故，亦空非實。如佛說筏喻經：善法尚應捨，何況不善？

復次，聖人有為無漏法，從有漏法緣生；有漏法虛妄不實緣所生法，云何為實？離有為法，無無為法。如先說：有為法實相，即是無為法。以是故，一切法畢竟不可得故，名為畢竟空。

（十）無始空（《大智度論》卷31，大正25：290 c27~291c21）
1、云何無始空(大正25，290c27~291a5)
無始空者，世間若眾生、若法皆無有始。如今生從前世因緣有，前世復從前世有，如是展轉，無有眾生始。法亦如是。何以故？若先生後死，則不從死故生，生亦無死；若先死後有生，則無因無緣，亦不生而有死，以是故，一切法則無有始。如經中說，佛語諸比丘：眾生無有始，無明覆，愛所繫，往來生死，始不可得。破是無始法，故名為無始空。

2、以無始空為破無始見，又不墮有始見(大正25，290c9~291, a5~ b23)

問曰：無始是實，不應破。何以故？若眾生及法有始者，即墮邊見，亦墮無因見。遠離如是等過故，應說眾生及法無始；今以無始空破是無始，則還墮有始見。

答曰：今以無始空為破無始見，又不墮有始見。譬如救人於火，不應著深水中。今破是無始，亦不應著有始中，是則行於中道！


問曰：云何破無始？
答曰：以無窮故，若無窮則無後，無窮無後，則亦無中。若無始，則為破一切智  

人。所以者何？若世間無窮則不知其始，不知始故則無一切智人，若有一切智人不名無始。

復次，若取眾生相，又取諸法一相、異相，以此一、異相，從今世推前世，從前世復推前世；如是展轉，眾生及法始不可得，則生無始見；是見虛妄，以一、異為本，是故應破。如有為空破有為法，是有為空即復為患；復以無為空破無為法。今以無始破有始，無始即復為患；復以無始空破是無始，

是名無始空。


問曰：若爾者，佛何以說眾生往來生死，本際不可得？
答曰：欲令眾生知久遠已來，往來生死為大苦，生厭患心。如經說：一人在世間， 

計一劫中受身被害時，聚集諸血，多於海水；啼泣出淚，及飲母乳，皆亦如是。積集身骨，過於毘浮羅山。譬喻斬天下草木為二寸籌，數其父、祖、曾祖，猶不能盡；又如盡以地為泥丸，數其母及曾祖母，猶亦不盡。如是等無量劫中，受生死苦惱，初始不可得故，心生怖畏，斷諸結使。如無常雖為邊，而佛以是無常而度眾生；無始亦如是，雖為是邊，亦以是無始而度眾生。為度眾生，令生厭心，故說有無始，非為實有。所以者何？若有無始，不應說無始空！


問曰：若無始非實法，云何以度人？

答曰：實法中無度人，諸可說法語言度人，皆是有為虛誑法。佛以方便力故，說是無始，

以無著心說，故受者亦得無著，無著故則生厭離。
復次，以宿命智見眾生，生死相續無窮，是時為實。若以慧眼，則見眾生及法畢竟空；

以是故說無始空。如般若波羅蜜中說：常觀不實，無常觀亦不實；苦觀不實，樂觀亦不實；而佛說常、樂為倒，無常、苦為諦。以眾生多著常、樂不著無常苦，是故以無常、苦諦，破是常、樂倒。以是故，說無常、苦為諦；若眾生著無常、苦者，說無常、苦亦空。有始、無始亦如是。無始，能破著始倒，若著無始，復以無始為空，是名無始空。

3、何以但說破無始，不破有始(大正25，291b23~c20)

問曰：有始法亦是邪見，應當破，何以但說破無始？
答曰：有始是大惑，所以者何？若有始者，初身則無罪福因緣而生善惡處；若從  

罪福因緣而生，不名為初身。何以故？若有罪福，則從前身受後身故。若世間無始，無如是咎。是故菩薩先已捨是麤惡邪見。菩薩常習用無始，念眾生故說無始，常行因緣法故，言法無始。未得一切智故，或於無始中錯謬，是故說無始空。

復次，無始已破有始，不須空破有始，今欲破無始，故說無始空。


問曰：若無始破有始者，有始亦能破無始，汝何以言但以空破無始？
答曰：是二雖皆邪見，而有差別：有始，起諸煩惱邪見因緣；無始，起慈悲及正  

見因緣。所以者何？念眾生受無始世苦惱而生悲心，知從身次第生身相續不斷，便知罪福果報而生正見。若人不著無始，即是助道善法；若取相生著，即是邪見，如常、無常見。有始見，雖破無始見，不能畢竟破無始，無始能畢竟破有始，是故無始為勝。如善破不善，不善破善，雖互相破，而善能畢竟破惡，如得賢聖道，永不作惡。惡法則不然，勢力微薄故。如人雖起五逆罪，斷善根，墮地獄，久不過一劫因緣得脫地獄，終成道果。無始、有始優劣不同，亦如是。以無始力大故，能破有始，是故不說有始空。

（十一）散空（《大智度論》卷31〈釋初品中十八空義第48〉，大正252，291c21~292a28）
1、云何散空(大正25，291c21~24)

散空者，散名別離相，如諸法和合故有：如車以輻、輞、轅、轂，眾合為車，若離散各在一處，則失車名。五眾和合因緣，故名為人，若別離五眾，人不可得。


2、散空破假名亦破色(大正25，291c24~292a9)

問曰：若如是說，但破假名而不破色；亦如離散輻輞，可破車名，不破輻輞。散空亦如是，但離散五眾可破人而不破色等五眾！

答曰：色等亦是假名破，所以者何？和合微塵假名為色故。
問曰：我不受微塵，今以可見者為色，是實為有，云何散而為空？
答曰：若除微塵，四大和合因緣生出可見色，亦是假名。如四方風和合，扇水則  

生沫聚，四大和合成色亦如是；若離散四大則無有色。
復次，是色以香、味、觸及四大和合，故有色可見，除諸香、味、觸等更無別色。以智分別，各各離散，色不可得。若色實有，捨此諸法，應別有色，而更無別色。是故經言：所有色皆從四大和合有；和合有故皆是假名，假名故可散。

3、四眾無色，云何可散(大正25，292a10~28)

問曰：色假名故可散，四眾無色，云何可散？
答曰：四陰亦是假名，生、老、住，無常觀故，散而為空。所以者何？生時異，  

老時異，

住時異，無常時異故。
復次，三世中觀是四眾，皆亦散滅。
復次，心隨所緣，緣滅則滅，緣破則破。
復次，此四眾不定，隨緣生故；譬如火，隨所燒處為名，若離燒處火不可得。因眼緣色生眼識，若離所緣，識不可得；餘情識亦如是，如經中說：佛告羅陀！此色眾破壞散滅，令無所有。餘眾亦如是，是名散空。
復次，譬如小兒，聚土為臺殿、城郭、閭里宮舍，或名為米，或名為麵，愛著守護；日暮將歸，其心捨離，蹋壞散滅。凡夫人亦如是，未離欲故於諸法中生愛著心；若得離欲，見諸法皆散壞棄捨，是名散空。
復次，諸法合集，故各有名字，凡夫人隨逐名字，生顛倒染著；佛為說法，當觀其實，莫逐名字，有無皆空。如迦旃延經說：觀集諦則無無見，觀滅諦則無有見。如是種種因緣，是名散空。

（十二）性空（《大智度論》卷31〈釋初品中十八空義第48〉，大正25，292a28~293a24）
1、云何性空(大正25，292a28~b11)

性空者，諸法性常空，假業相續故，似若不空。譬如水性自冷，假火故熱，止火停久，水則還冷。諸法性亦如是，未生時空無所有，如水性常冷；諸法眾緣和合故有，如水得火成熱，眾緣若少若無，則無有法，如火滅湯冷。如經說：眼空，無我、無我所。何以故？性自爾！耳、鼻、舌、身、意，色乃至法等，亦復如是。
問曰：此經說我、我所空，是為眾生空，不說法空，云何證性空？
答曰：此中但說性空，不說眾生空及法空。性空有二種：一者、於十二入中無我、  

無我所；二者、十二入相自空。無我、無我所，是聲聞論中說。摩訶衍法說：十二入我、我所無故空，十二入性無故空。
2、眾生空、法空皆名性空。(大正25，292b11~16)

復次，若無我、無我所，自然得法空。以人多著我及我所故，佛但說無我、無我所；如是應當知一切法空。若我、我所法尚不著，何況餘法！以是故，眾生空、法空、終歸一義是名性空。

3、一切諸法性不可得，故名為性空(大正25，292b16~20) 
復次，性名自有，不待因緣，若待因緣，則是作法，不名為性。諸法中皆無性，何以故？一切有為法，皆從因緣生，從因緣生則是作法；若不從因緣和合，則是無法；如是一切諸法性不可得，故名為性空。

4、畢竟空與性空之差別(大正25，292b20~29)

問曰：畢竟空無所有，則是性空，今何以重說？
答曰：畢竟空者名為無有遺餘；性空者名為本來常爾。如水性冷，假火故熱，止火則還冷。畢竟空如虛空，常不生不滅，不垢不淨，云何言同！
復次，諸法畢竟空，何以故？性不可得故。諸法性空，何以故？畢竟空故。

復次，性空，多是菩薩所行；畢竟空多是諸佛所行。何以故？性空中，但有因緣和合，無有實性；畢竟空，三世清淨；有如是等差別。
5、性空的論證(大正25，292b29~ 293a24)
復次，一切諸法性有二種：一者、總性；二者、別性。

總性者，無常、苦、空、無我，無生無滅，無來無去，無入無出等。

別性者，如火熱性，水濕性，心為識性。如人喜作諸惡，故名為惡性；好集善事，故名為善性。

如《十力經》中說：佛知世間種種性，如是諸性皆空，是名性空。何以故？若無常性是實，應失業果報。所以者何？生滅過去不住故，六情亦不受塵，亦不積習因緣；若無積習則無誦經、坐禪等；以是故，知無常性不可得。無常尚不可得，何況常相！

復次，苦性亦不可得，若實有是苦，則不應生染著心。若人厭畏苦痛，於諸樂中亦應厭；佛亦不應說三受：苦受、樂受、不苦不樂受；亦不應苦中生瞋，樂中生愛，不苦不樂中生癡。若一相者，樂中應生瞋，苦中應生愛，但是事不然！如是等苦性，何不可得，何況樂性虛妄而可得。

復次，空相亦不可得，所以者何？若有空相，則無罪福，無罪福故，亦無今世後世。

復次，諸法相待有，所以者何？若有空應當有實，若有實應當有空，空性尚無，何況有實！

復次，若無我者，則無縛無解，亦無從今世至後世受罪福，亦無業因緣果報；如是等因緣，知無我性尚不可得，何況我性！

復次，無生無滅性亦不實，何以故？若實則墮常見，若一切法常，則無罪無福；若有者常有，無者常無，若無者不生，有者不失。如不生不滅性不可得，何況生滅性！無來無去，無入無出等，諸總性亦如是。

復次，諸法別性是亦不然！何以故？如火能燒，造色能炤，二法和合，故名為火。若離是二法有火者，應別有火用而無別用；以是故，知火是假名，亦無有實。若實無火法，云何言熱是火性？

復次，熱性從眾緣生，內有身根，外有色觸，和合生身識，覺知有熱；若未和合時，則無熱性，以是故，知無定熱為火性。

復次，若火實有熱性，云何有人入火不燒，及人身中火而不燒身？空中火，水不能滅？以火無有定熱性故。神通力故，火不能燒身；業因緣五藏不熱；神龍力故水不能滅。

復次，若熱性與火異，火則非熱；若熱與火一，云何言熱是火性？餘性亦如是。是總性、別性無故，名為性空。

復次，性空者，從本已來空。如世間人，謂虛妄不久者是空；如須彌、金剛等物，及聖人所知，以為真實不空。欲斷此疑故，佛說是雖堅固相續久住，皆亦性空。聖人智慧，雖度眾生，破諸煩惱，性不可得故，是亦為空。又人謂五眾、十二入、十八界、皆空；但如、法性、實際，是其實性。佛欲斷此疑故，但分別說五眾，如、法性、實際，皆亦是空，是名性空。

復次，有為性三相：生、住、滅；無為性亦三相：不生、不住、不滅。有為性尚空，何況有為法！無為性尚空，何況無為法！以是種種因緣，性不可得，名為性空。

（十三）自相空（《大智度論》卷31，大正25，293a25~c19）
1.釋「相空」（大正25，293a25~b13）

自相空者，一切法有二種相：總相，別相。是二相空，故名為相空。

問曰：何等是總相？何等是別相？

答曰：總相者，如無常等。別相者，諸法雖皆無常，而各有別相，如地為堅相，火為熱相。

問曰：先已說性，今說相，性、相有何等異？

答曰：(1)有人言：「其實無異，名有差別，說性則為說相，說相則為說性；譬如說火性即是熱相，說熱相即是火性。」

(2)有人言：「性、相小有差別，性言其體，相言可識。如釋子受持禁戒，是其性；剃髮、割截染衣，是其相。梵志自受其法，是其性；頂有周羅，執三奇杖，是其相。如火熱是其性，煙是其相。近為性，遠為相。相不定從身出，性則言其實。如見黃色為金相而內是銅，火燒石磨，知非金性。如人恭敬供養時，似是善人，是為相；罵詈毀辱，忿然瞋恚，便是其性。性相、內外、遠近、初後等，有如是差別。」

是諸相皆空，名為相空。

2.釋「總相」、「別相」（大正25，293b13~c10）

（1）「總相」

A.無常

如說一切有為法，皆是無常相。所以者何？生滅不住故，先無今有、已有還無故，屬諸因緣故，虛誑不真故，無常因緣生故，眾合因緣起故。如是等因緣故，一切有為法是無常相。（大正25，293b13~17）
B.苦

能生身心惱故，名為苦：身四威儀無不苦故，苦聖諦故，聖人捨不受故，無時不惱故，無常故。如是等因緣名為苦相。（大正25，293b18~19）

C.空

離我所故空，因緣和合生故空，無常、苦、空、無我故名為空，始終不可得故空，誑心故名為空，賢聖一切法不著故名為空，以無相、無作解脫門故名為空，諸法實相無量無數故名為空，斷一切語言道故名為空，滅一切心行故名為空，諸佛、辟支佛、阿羅漢入而不出故名為空。如是等因緣故，是名為空。
（大正25，293b19~26）

D.無我

無常、苦、空故無我，不自在故無我，無主故名為無我；諸法無不從因緣生，從因緣生故無我，無相無作故無我，假名字故無我，身見顛倒故無我，斷我心得道故無我。以是種種，名為無我。（大正25，293b26~c2）

如是等名為總相。

（2）「別相」（大正25，293c2~9）

別相者，地堅相，火熱相，水濕相，風動相；眼識衣處名眼相，耳、鼻、舌、身亦如是；識覺相，智慧相，慧智相；捨為施相，不悔不惱為持戒相，心不變異為忍相，發懃為精進相，攝心為禪相，無所著為智慧相，能成事為方便相；識作生滅為世間相，無識為涅槃相。如是等諸法各有別相。

※小結：
當知是諸相皆空，是名自相空。餘義如「性空」中說，性、相義同故。

3.別釋「相空」與「自相空」之差異（大正25，293c11~15）

問曰：何以不但說相空而說自相空？

答曰：(1)若說相空，不說法體空，說自相空，即法體空。

(2)復次，眾法和合，故一法生，是一法空，如是等一一法皆空。今和合因緣法，展轉皆亦空，一切法各各自相空，以是故，名為自相空。

問曰：若一切法各各自相空，云何復有所說？

答曰：眾生顛倒故，以一相、異相、總相、別相等而著諸法，為斷是故而有所說。

※如是等因緣名為自相空。

（十四）一切法空（《大智度論》卷31，大正25，293c19~295c6）

一切法空者，一切法，名五眾、十二入、十八界等；是諸法皆入種種門，所謂一切法有相、知相、識相，緣相、增上相，因相、果相，總相、別相，依相。
（大正25，293c19~22）
1.釋諸相

(1) 釋「有相」

問曰：云何一切法有相？

答曰：一切法有好有醜，有內有外；一切法有心生，故名為有。

問曰：無法中云何言有相？

答曰：若無法不名為法，但以遮有故，名為無法；若實有無法，則名為有；是故說一切法有相。（大正25，293c22~27）
(2)釋「知相」

知相者，苦法智、苦比智能知苦諦，集法智、集比智能知集諦，滅法智、滅比智能知滅諦，道法智、道比智能知道諦。及世俗善智能知苦，能知集，能知滅，能知道；亦能知虛空，非智緣滅，是名一切法知相。知相故攝一切法。（大正25，293c27~294a3）

(3)釋「識相」

識相者，眼識能知色，耳識能知聲，鼻識能知香，舌識能知味，身識能知觸，意識能知法。能知眼、能知色、能知眼識；能知耳、能知聲、能知耳識；能知鼻、能知香、能知鼻識；能知舌、能知味、能知舌識；能知身、能知觸、能知身識；能知意、能知法、能知意識：是名識相。（大正25，294a3~9）

(4)釋「緣相」

緣相者，眼識及眼識相應諸法能緣色，耳識及耳識相應諸法能緣聲，鼻識及鼻識相應諸法能緣香，舌識及舌識相應諸法能緣味，身識及身識相應諸法能緣觸，意識及意識相應諸法能緣法。
能緣眼、能緣色、能緣眼識；能緣耳、能緣聲、能緣耳識；能緣鼻、能緣香、能緣鼻識；能緣舌、能緣味、能緣舌識；能緣身、能緣觸、能緣身識；能緣意、能緣法、能緣意識：是名緣相。（大正25，294a9~17）

(5)釋「增上相」

增上相者，一切有為法各各增上，無為法亦於有為法有增上，是名增上相。（大正25，294a17~19）
(6)釋「因果相」

因果相者，一切法各各為因，各各為果，是名因果相。（大正25，294a19~20）
(7)釋「總相」、「別相」

總相、別相者，一切法中各各有總相、別相。如馬是總相，白是別相；如人是總相，若失一耳則是別相。如是各各展轉皆有總相、別相，是為總相、別相。（大正25，294a20~24）

(8)釋「依止相」

依相者，諸法各共相依止，如草木山河依止於地，地依止水，如是一切各各相依，是名依止相。（大正25，294a24~26）

2.釋「一法門乃至無量法門攝一切法」（大正25，294a26~b3）

依止相攝一切法，「如」
是等一法門相攝一切法。

復次，二法門攝一切法，所謂色、無色法，可見、不可見法，有對、無對法，有漏、無漏法，有為、無為法，內法、外法，觀法、緣法，有法、無法，如是等種種二法門相。

三、四、五、六乃至無量法門相攝一切法。

是諸法皆空如上說，名一切法空。（大正25，294b3）
3.別釋種種疑難（大正25，294b3~295c6）

問曰：若皆空者，何以說一切法種種名字？

答曰：凡夫人於空法中，無明顛倒取相，故生愛等諸煩惱，因煩惱故起種種業，起種種業故入種種道，入種種道故受種種身，受種種身故受種種苦樂。如蠶出絲無所因，自從己出而自纏裹，受燒煮苦。聖人清淨智慧力故，分別一切法本末皆空；欲度眾生，故說其著處，所謂五眾、十二入、十八界等；汝但以無明，故而生五眾等，自作自著！若聖人但說空者，不能得道，以無所因、無所厭故。

問曰：汝言一切法空，是事不然！何以故？一切法各各自相攝故。如地堅相，水濕相，火熱相，風動相，心為識相，慧為知相；如是一切法各自住其相，云何言空？

答曰：性空，自相空中已破，今當更說。相不定故，不應是相，如酥、蜜、膠、蠟等皆是地相，與火合故，自捨其相，轉成濕相；金、銀、銅、鐵與火合故，亦自捨其相，變為水相；如水得寒成冰，轉為地相；如人醉睡、入無心定、凍冰中魚皆無心識，捨其心相，無所覺知；如慧為知相，入諸法實相，則無所覺知，自捨知相。是故諸法無有定相。

復次，若謂諸法定相，是亦不然！所以者何？如未來法相不應來至現在，若至現在，則捨未來相；若不捨未來相入現在者，未來則是現在，為無未來果報；若現在入過去，則捨現在相，若不捨現在相入過去，過去則是現在。如是等過，則知諸法無有定相。

復次，若謂無為法定有者，應別自有相，如火自有熱相，不因他作相，是故當知無為法無相故實無。

復次，汝以未來世中非智緣滅法是有為法而無有為相，若汝謂以非智緣盡是滅相，是亦不然！所以者何？無常滅故，是名滅相，非以非智緣滅故名為滅相。如是等種種無有定相，若有定相可使不空，而無定相而不空者，是事不然。

問曰：應實有法不空，所以者何？凡夫、聖人所知各異，凡夫所知是虛妄，聖人所知是實。依實聖智故捨虛妄法，不可依虛妄捨虛妄！

答曰：為破凡夫所知，故名為聖智；若無凡夫法，則無聖法；如無病則無藥。是故經言：「離凡夫法更無聖法，凡夫法實性即是聖法。」

復次、聖人於諸法不取相亦不著，是故聖法為真實；凡夫於諸法取相亦著，故以凡夫人法為虛妄。聖人雖用而不取相，不取相故，則無定相，如是不應為難！於凡夫地著法，分別是聖法、是凡夫法；若於賢聖地則無所分別；為斷眾生病，故言是虛、是實。如說：「佛語非虛非實、非縛非解、不一不異」，是故無所分別，清淨如虛空。

復次，若法不悉空，不應說不戲論為智人相！亦不應說不受不著，無所依止，空無相、無作名為真法。

問曰：若一切法空，即亦是實，云何言無實？

答曰：若一切法空，假令有法，已入一切法中破；若無法，不應致難！

問曰：若一切法空是真實者，佛三藏中何以多說無常、苦、空、無我法？如經說：「佛告諸比丘！為汝說法，名為第一義空。何等是第一義空？眼生無所從來，滅亦無所去，但有業有業果報，作者不可得！耳、鼻、舌、身、意亦復如是。」是中若說生無所從來，滅亦無所去，是常法不可得故無常；但有業及業果報，而作者不可得，是為聲聞法中第一義空，云何言一切法空？

答曰：我，是一切諸煩惱根本，先著五眾為我，然後著外物為我所；我所縛故而生貪恚，貪恚因緣故起諸業。如佛說「無作者」，則破一切法中我；若說「眼無所從來，滅亦無所去」，則說眼無常，若無常即是苦，苦即是非我、我所。我、我所無故，於一切法中心無所著，心無所著故，則不生結使，不生結使，何用說空！以是故，三藏中多說無常、苦、空、無我，不多說一切法空。

復次，眾生雖聞佛說無常、苦、空、無我，而戲論諸法，為是人故說諸法空；若無我亦無我所，若無我無我所，是即入空義。

問曰：佛何以說有業有果報？若有業有果報，是則不空！

答曰：佛說法有二種：一者，無我；二者，無法。為著見神有常者故，為說無作者；為著斷滅見者故，為說有業、有業果報。若人聞說無作者，轉墮斷滅見中，為說有業、有業果報。此五眾能起業而不至後世，此五眾因緣，生五眾受業果報相續，故說受業果報。如母子身雖異而因緣相續故，如母服藥，兒病得差。如是今世後世五眾雖異，而罪福業因緣相續故，從今世五眾因緣受後世五眾果報。

復次，有人求諸法相著一法，若有若無，若常若無常等；以著法故，自法生愛，他法生恚，而起惡業；為是人故說諸法空，諸法空則無有法。所以者何？所可愛法能生結使，能生結使則是無明因緣，若生無明，云何是實？是為法空。

復次，眾生有二種：一者，著世間；二者，求出世間。求出世間有上、中、下。上者利根，大心求佛道；中者中根，求辟支佛道；下者鈍根，求聲聞道。為求佛道者說六波羅蜜及法空；為求辟支佛者說十二因緣及獨行法；為求聲聞者說眾生空及四真諦法。聲聞畏惡生死，聞眾生空及四真諦、無常、苦、空、無我，不戲論諸法。如圍中有鹿，既被毒箭，一向求脫，更無他念。辟支佛雖厭老、病、死，猶能少觀甚深因緣，亦能少度眾生。譬如犀在圍中，雖被毒箭，猶能顧戀其子。菩薩雖厭老、病、死，能觀諸法實相，究盡深入十二因緣，通達法空，入無量法性。譬如白香象王在獵圍中，雖被箭射，顧視獵者心無所畏，及將營從安步而去。以是故，三藏中不多說法空。

或有利根梵志求諸法實相，不厭老、病、死，著種種法相，為是故說法空。

所謂先尼梵志，不說五眾即是實，亦不說離五眾是實。

復有強論梵志，佛答：「我法中不受有無，汝何所論有無？」是戲論法，結使生處。及雜阿含中《大空經》說二種空：「眾生空、法空。」《羅陀經》中說：「色眾破裂分散，令無所有。」《筏喻經》中說：「法尚應捨，何況非法。」《波羅延經》、《利眾經》中說：「智者於一切法不受不著，若受著法則生戲論，若無所依止則無所論。諸得道聖人於諸法無取、無捨，若無取捨，能離一切諸見。」

如是等三藏中處處說法空，如是等名為一切法空。

（十五）不可得空（《大智度論》卷31，大正25，295c7~296a9）

不可得空者，

有人言：「於眾界入中我法常法不可得故，名為不可得空。」

有人言：「諸因緣中求法不可得，如五指中拳不可得故，名為不可得空。」

有人言：「一切法及因緣畢竟不可得故，名為不可得空。」

問曰：何以故名不可得空？為智力少故不可得？為實無故不可得？

答曰：諸法實無故不可得，非智力少也。

問曰：若爾者，與畢竟空、自相空無異，今何以故更說不可得空？

答曰：若人聞上諸空都無所有，心懷怖畏生疑，今說所以空因緣，以求索不可得故，為說不可得空。

斷是疑怖故，佛說不可得空。所以者何？佛言：「我從初發心乃至成佛，及十方佛，於諸法中求實不可得，是名不可得空，」

問曰：何事不可得？

答曰：一切法乃至無餘涅槃不可得故，名為不可得空。

復次，行者得是不可得空，不得三毒、四流、四縛、五蓋、六愛、七使、八邪、九結、十惡，諸弊惡垢結等都不可得故，名為不可得空。

問曰：若爾者，行是不可得空得何等法利？

答曰：得戒、定、慧，得四沙門果、五根、五無學眾、六捨法、七覺分、八聖道分、九次第定、十無學法，得如是等，是聲聞法。

若得般若波羅蜜，則具足六波羅蜜及十地諸功德。

問曰：上言一切法乃至涅槃不可得，今何以言得戒、定、慧乃至十無學法？

答曰：是法雖得，皆助不可得空故，亦名不可得。

又復無受無著故，是名不可得；為無為法故，名不可得；聖諦故名不可得；第一義諦故名不可得。聖人雖得諸功德入無餘涅槃故不以為得，凡夫人以為大得，如師子雖有所作不自以為奇，餘眾生見以為希有。如是等義名為不可得空。

（十六）無法空、（十七）有法空、（十八）無法有法空（大正25，296a9~b2）

無法空、有法空、無法有法空：

1.無法空（大正25，296a9~10）
無法空者，有人言：「無法、名法已滅，是滅無故，名無法空。」

2.有法空（大正25，296a10~12）

有法空者，諸法因緣和合生，故有法，有法無故，名有法空。

3.無法有法空（大正25，296a12~b1）

無法有法空者，取無法有法相不可得，是為無法有法空。

復次，觀無法有法空，故名無法有法空。

復次，行者觀諸法生、滅，若有門、若無門，生門生喜、滅門生憂。行者觀生法空則滅喜心，觀滅法空則滅憂心。所以者何？生無所得，滅無所失，除世間貪憂故，是名無法有法空。

復次，十八空中，初三空破一切法，後三空亦破一切法。有法空破一切法生時、住時；無法空破一切法滅時；無法有法空，生、滅一時俱破。

復次，有人言：「過去、未來法空，是名無法空；現在及無為法空，是名有法空。何以故？過去法滅失、變異歸無；未來法因緣未和合，未生、未有、未出、未起，以是故名無法。觀知現在法及無為法現有，是名有法。是二俱空故，名為無法有法空。」

復次，有人言：「無為法無生、住、滅，是名無法，有為法生、住、滅，是名有法。如是等空，名為無法有法空。」

是為菩薩欲住內空乃至無法有法空，當學般若波羅蜜。（大正25，296b1~2）
十二、佛陀為何說「十八空」？「般若波羅蜜」與「十八空」有何關係？

（一）佛陀為何說「十八空」？（大正25，285b18~c4）

問曰：諸法無量，空隨法故，則亦無量，何以但說十八空？若略說，應一空，所謂一切法空。若廣說，隨一一法空，所謂眼空、色空等甚多，何以但說十八空？

答曰：若略說則事不周，若廣說則事繁。譬如服藥，少則病不除，多則增其患；應病投藥，令不增減，則能愈病。

空亦如是，若佛但說一空，則不能破種種邪見及諸煩惱；若隨種種邪見廣說空，空則過多，人愛著空相，墮在斷滅；說十八空正得其中。

復次，若說十、若說十五，俱亦有疑，此非問也！

復次，善惡之法，皆有定數：若四念處、四正勤、三十七品，十力、四無所畏、四無礙智、十八不共法，五眾、十二入、十八界，十二因緣，三毒、三結、四流、五蓋等，諸法如是各有定數；以十八種法中破著，故說有十八空。

（二）「般若波羅蜜」與「十八空」有何關係？（大正25，285c4~23）

智慧方便門（讀誦般若經，聞、思、修）→十八空→實相般若

問曰：般若波羅蜜空、十八空，為異？為一？若異者，離十八空，以何為般若空？又如佛說：何等是般若波羅蜜？所謂色空，受、想、行、識空，乃至一切種智空。若不異者，云何言欲住十八空，當學般若波羅蜜？

答曰：有因緣故言異，有因緣故言一。

異者，般若波羅蜜，名諸法實相，滅一切觀法；十八空則十八種觀，令諸法空。菩薩學是諸法實相，能生十八種空，是名異。

一者，十八空是空無所有相，般若波羅蜜亦空無所有相；十八空是捨離相，般若波羅蜜一切法中亦捨離相；是十八空不著相，般若波羅蜜亦不著相。以是故，學般若波羅蜜，則是學十八空，不異故。
般若波羅蜜有二分：有小，有大。欲得大者，先當學小方便門；欲得大智慧，當學十八空。
住是小智慧方便門，能得十八空。
何者是方便門？所謂般若波羅蜜經，讀誦、正憶念、思惟、如說修行。譬如人欲得種種好寶，當入大海；若人欲得內空等三昧智慧寶，當入般若波羅蜜大海。
十三、菩薩應如何學「空」？聲聞之「空」與菩薩之「空」有何異同？

（一）十八空：

參閱《大智度論》卷31，大正25，285b~296b
（二）聲聞經之空門—1.眾生空（《大智度論》卷18，大正25，192c21~26）

                  —2.法  空（《大智度論》卷18，大正25，192c26 ~193c1）

       摩訶衍之空門—（《大智度論》卷18，大正25，193c1~6）
※一切法空→三藏中處處說法空（《大智度論》卷31，大正25，294c29~295c6）
（三）1．分破空；2．觀空；3．十八空

（《大智度論》卷12，大正25，147c21~148a22；《中觀今論》p.70~p.73）

（四）1．三昧（心）空；2．所緣（境）空；3．自性空 

（《大智度論》卷74，大正25，581b20~c6；《中觀今論》p.73~p.75）

（五）菩薩習應「七空」，是名與般若波羅蜜相應 

 《大品般若經》卷1〈序品第1〉，大正8，222c28~223a2：

菩薩摩訶薩行般若波羅蜜，習應七空，所謂性空、自相空、諸法空、無所得空、無法空、有法空、無法有法空，是名與般若波羅蜜相應。

※另外請參閱《大智度論》卷36，大正25，327a20~328c25。

（六）菩薩學空不證實際

（《大智度論》卷76，大正25，592a~594c）

（七）「空相應」名第一相應

（《大智度論》卷37，大正25，334b22~336a24）

※另外請參閱印順導師著作：

1．《性空學探源》— 阿含之空；部派之空，p.15~p.30；p.99~p.257

2．《中觀今論》p.59~p.82

3．《初期大乘佛教之起源與開展》〈般若波羅蜜法門〉，p.591~p.758
4．《空之探究》：A.《阿含》—空與解脫道，p.1~p.79

B.部派—空義之展開，p.79~p.137

C.《般若經》—甚深之一切法空，p.137~p.201

D.龍樹—中道緣起與假名空性之統一，p.201~p.265

十四、何謂「名假」、「受假」、「法假」？

三假：1．名假（名字波羅聶提，nAmasaGketa-prajJapti）

      2．受假（受波羅聶提，upAdAya- prajJapti）

      3．法假（法波羅聶提，dharma-prajJapti）

（一）[經]《大品般若》卷2〈三假品7〉，大正8，230b22~231a21：
      爾時，佛告慧命須菩提：「汝當教諸菩薩摩訶薩般若波羅蜜，如諸菩薩摩訶薩所應成就般若波羅蜜！」即時諸菩薩摩訶薩、及聲聞大弟子、諸天等作是念：「慧命須菩提自以智慧力，當為諸菩薩摩訶薩說般若波羅蜜耶？為是佛力？」慧命須菩提知諸菩薩摩訶薩、大弟子、諸天心所念，語慧命舍利弗：「敢佛弟子所說法，所教授，皆是佛力。佛所說法，法相不相違背；是善男子學是法，得證此法，佛說如燈。舍利弗！一切聲聞、辟支佛，實無力能為菩薩摩訶薩說般若波羅蜜。」

爾時，慧命須菩提白佛言：「世尊所說菩薩、菩薩字，何等法名菩薩？世尊！我等不見是法名菩薩，云何教菩薩般若波羅蜜？」

佛告須菩提：「般若波羅蜜，亦但有名字，名為般若波羅蜜；菩薩、菩薩字，亦但有名字；是名字不在內，不在外，不在中間。

須菩提！譬如說我名，和合故有；是我名，不生不滅，但以世間名字故說。如眾生、壽命、生者、養育者、眾數、人、作者、使作者、起者、使起者、受者、使受者、知者、見者等，和合法故有，是諸名，不生不滅，但以世間名字故說。般若波羅蜜、菩薩、菩薩字亦如是，皆和合故有，是亦不生不滅，但以世間名字故說。

須菩提！譬如身和合故有，是亦不生不滅，但以世間名字故說。

須菩提！譬如色、受、想、行、識，亦和合故有，是亦不生不滅，但以世間名字故說。

須菩提！般若波羅蜜、菩薩、菩薩字亦如是，皆是和合故有，是亦不生不滅，但以世間名字故說。

須菩提！譬如眼，和合故有，是亦不生不滅，但以世間名字故說。…﹙中略﹚…

須菩提！譬如夢、響、影、幻、炎、佛所化，皆是和合故有，但以名字說，是法及名字，不生不滅，非內非外，非中間住；般若波羅蜜、菩薩、菩薩字亦如是。

如是！須菩提！菩薩摩訶薩行般若波羅蜜，名假施設、受假施設、法假施設，如是應當學！」

    （《大智度論》卷41〈釋三假品第7〉，大正25，357a6~c3）

（二）[論]《大智度論》卷41〈釋三假品第7〉，大正25，358a2~c8：

聲聞、辟支佛，無力能為菩薩說般若。須菩提大明菩薩尊貴，佛亦然可。令須菩提欲於實相法中說，是故言：「一切法中求菩薩不可得，菩薩不可得故，字亦不可得；菩薩、菩薩字不可得故，般若波羅蜜亦不可得。是三事不可得故，我云何當教菩薩般若波羅蜜？」

問曰：佛命須菩提為諸菩薩說般若，而須菩提言無菩薩，與佛相反，佛何以同之？
答曰：有二種說：一者、著心說；二者、不著心說。今須菩提以不著心說空，佛不訶之！
復次，須菩提常行空三昧，知諸法空故。佛告須菩提，為諸菩薩說般若波羅蜜，而菩薩畢竟空，是故須菩提驚言：云何名菩薩？佛即述成：菩薩如是從發心已來，乃至佛道，皆畢竟空故不可得；若如是教者，是即教菩薩般若波羅蜜。
復次，凡有二法：一者、名字；二者、名字義。如火，能照、能燒是其義，照是造色，燒是火大，是二法和合名為火。若離是二法有火，更應有第三用，除燒、除照更無第三業，以是故知二法和合，假名為火，是火名不在二法內。

何以故？是法二，火是一，一不為二，二不為一。義以名二法不相合，所以者何？若二法合，說火時應燒口；若離，索火應得水！如是等因緣，知不在內。若火在二法外，聞火名，不應二法中生火想。若在兩中間，則無依止處。一切有為法，無有依止處；若在中間，則不可知！以是故，火不在三處，但有假名。

菩薩亦如是，二法和合名菩薩，所謂名、色。色事異，名事異。若定有菩薩，應更有第三事，而無有事，則知假名是菩薩。菩薩名亦如是，不在內，不在外，不在兩中間。是中佛說譬喻，如五眾和合故名為我，實我不可得；眾生乃至知者、見者，皆是五眾因緣和合生假名法；是諸法實不生不滅，世間但用名字說。

菩薩、菩薩字、般若波羅蜜亦如是，皆是因緣和合假名法。

是中佛更說譬喻。

有人言：但五眾和合有眾生，而眾生空，但有五眾法。

佛言眾生空，五眾亦和合故假名字有；十二處、十八界亦如是。

復次，菩薩有二種：一者、坐禪；二者、誦經。

坐禪者，常觀身、骨等諸分和合故名為身，即以所觀為譬喻，言頭骨分和合故名為頭，腳骨分和合故名為腳，頭、腳骨等和合故名為身；一一推尋，皆無根本。所以者何？此是常習常觀故，以為譬喻。

不坐禪者，以草、木、枝、葉、華、實為喻。如過去諸佛，亦但有名字，用是名字可說。十譬喻亦但有名字，菩薩義亦如是。十喻義，如先說。
菩薩應如是學三種波羅聶提：

五眾等法，是名法波羅聶提。
五眾因緣和合故名為眾生，諸骨和合故名為頭骨；如根、莖、枝、葉和合故名為樹；是名受波羅聶提。
用是名字，取二法相，說是二種，是為名字波羅聶提。
復次，眾微塵法和合故，有麤法生；如微塵和合故有麤色，是名法波羅聶提。

從法有法故，是麤法和合有名字生；如能照、能燒，有火名字生；名色有故為人，名色是法，人是假名，是為受波羅聶提；取色取名，故名為受。

多名字邊，更有名字，如梁、椽、瓦等名字邊，更有屋名字生；如樹枝、樹葉名字邊，有樹名生，是為名字波羅聶提。
行者先壞名字波羅聶提，到受波羅聶提；次破受波羅聶提，到法波羅聶提；破法波羅聶提，到諸法實相中。

諸法實相，即是諸法，及名字空般若波羅蜜。
※參閱：印順導師著作：

1．《中觀今論》p.176~p.178
2．《初期大乘佛教之起源與開展》p.727~p.728
3．《空之探究》p.233~p.242
4．《印度佛教思想史》p.130~p.131
5．《大智度論之作者及其翻譯》﹙增訂本﹚p.62~p.63
· 釋厚觀：〈大智度論中的般若波羅蜜〉，《佛教思想的傳承與發展》—印順導師九秩華誕祝壽文集，東大圖書公司，1995年4月，p.107~p.111。
十五、比較「二乘的般若」與「大乘的般若」之異同。（試從發心、悟入次第、慧所觀境、悲願、目的等方面來探討。
（一）「三乘智慧無生性空、無有別異」，然菩薩行般若波羅蜜一日修智慧，超過二乘。

1、〔經〕《大品般若》卷1〈習應品（習相應品）3〉，大正8，222a10~b13：
舍利弗白佛言：「世尊！聲聞所有智慧，若須陀洹、斯陀含、阿那含、阿羅漢、辟支佛智慧，佛智慧，是諸眾智無有差別，不相違背無生性空。若法不相違背無生性空，是法無有別異；云何世尊言菩薩摩訶薩行般若波羅蜜，一日修智慧，出過聲聞、辟支佛上？」
佛告舍利弗：「於汝意云何？菩薩摩訶薩行般若波羅蜜，一日修智慧，心念：我行道慧益一切眾生，當以一切種智知一切法，度一切眾生。諸聲聞、辟支佛智慧，為有是事不？」
舍利弗言：「不也！世尊！」
「舍利弗！於汝意云何？諸聲聞、辟支佛，頗有是念：我等當得阿耨多羅三藐三菩提，度一切眾生，令得無餘涅槃不？」

舍利弗言：「不也！世尊！」

佛告舍利弗：「以是因緣故，當知諸聲聞、辟支佛智慧，欲比菩薩摩訶薩智慧，百分不及一，乃至算數譬喻所不能及。」
「舍利弗！於汝意云何？諸聲聞、辟支佛，頗有是念：我行六波羅蜜，成就眾生，莊嚴世界，具佛十力、四無所畏、四無礙智、十八不共法，度脫無量阿僧祇眾生，令得涅槃不？」

舍利弗言：「不也！世尊！」
佛告舍利弗：「菩薩摩訶薩能作是念：我當行六波羅蜜，乃至十八不共法，成阿耨多羅三藐三菩提，度脫無量阿僧祇眾生，令得涅槃。譬如螢火虫，不作是念：我力能照一閻浮提，普令大明；諸阿羅漢、辟支佛，亦如是不作是念：我等行六波羅蜜，乃至十八不共法，得阿耨多羅三藐三菩提，度脫無量阿僧祇眾生，令得涅槃。」
「舍利弗！譬如日出時，光明遍照閻浮提，無不蒙明者。菩薩摩訶薩亦如是，行六波羅蜜，乃至十八不共法，得阿耨多羅三藐三菩提，度脫無量阿僧祇眾生，令得涅槃！」
    （《大智度論》卷35〈釋習相應品第3之1〉，大正25，320c~322b13）
2. 無生性空故，三乘智慧體性無別

〔論〕《大智度論》卷35〈釋習相應品第3之1〉，大正25，320c26~321b5：
問曰：上佛已說菩薩摩訶薩修智慧，出過聲聞、辟支佛上，今舍利弗何以故問？

答曰：不問智慧勢力，能度眾生；今但問佛及六子智慧，體性法中無有差別者。以諸賢聖智慧，皆是諸法實相慧，皆是四諦及三十七品慧，皆是出三界、入三脫門、成三乘果慧，以是故說，無有差別。
復次，如須陀洹以無漏智滅結得果，乃至佛亦如是。如須陀洹用二種解脫果：有為解脫，無為解脫，乃至佛亦如是。如佛入涅槃，須陀洹極遲不過七世，皆同事、同緣、同行、同果報；以是故言無相違背。所以者何？不生性空故。
問曰：破無明，集諸善法，故生智慧。是智慧，心相應，心共生，隨心行，是中云何說智慧無生性空，無有別異？
答曰：智慧緣滅諦，是不生；因緣和合故無有自性，是名性空無所分別。智慧隨緣得名，如眼緣色生眼識，或名眼識，或名色識；智慧雖因緣和合作法，以緣無生性空故，名為無生性空。
問曰：諸賢聖智慧，皆緣四諦生，何以但說滅諦？
答曰：四諦中滅諦為上，所以者何？是三諦皆屬滅諦故。譬如人請天子，併食群臣，亦名供養天子。
復次，滅諦故說無生，三諦故說性空。
復次，有人言：是諸智慧性自然不生，性自空；所以者何？一切法皆因緣和合故無自性，無自性故不生。
問曰：若爾者，智慧愚癡，無有別異？
答曰：諸法如，入法性中，無有別異。如火各各不同，而滅相無異。譬如眾川萬流，各各異色異味；入於大海，同為一味一名。如是愚癡智慧，入於般若波羅蜜中，皆同一味，無有差別。如五色近須彌山，自失其色，皆同金色。如是內外諸法，入般若波羅蜜中，皆為一味。何以故？般若波羅蜜相畢竟清淨故。
復次，愚癡實相即是智慧；若分別著此智慧即是愚癡；如是愚癡智慧，有何別異？初入佛法，是癡，是慧；轉後深入，癡、慧無異。以是故，是諸眾智無有別異，不相違背，不生性空，故無咎。
（二）慈悲心，度眾生本願力，迴向菩提，智慧利鈍，所觀境廣狹→三乘有異

   1、《大智度論》卷35〈釋習相應品第3之1〉，大正25，321c26~322a1
聲聞辟支佛雖有慈心，本不發心願度一切眾生，亦不迴善根向阿耨多羅三藐三菩提，以是故菩薩一日修智慧，過聲聞辟支佛上。
   2、《大智度論》卷35〈釋習相應品第3之1〉，大正25，320a2~16：
有二因緣故，菩薩智慧勝聲聞、辟支佛。

一者、以空知一切法空，亦不見是空；空以不空等一不異。

二者、以此智慧，為欲度脫一切眾生，令得涅槃。聲聞、辟支佛智慧，但觀諸法空，不能觀世間、涅槃為一。譬如人出獄，有但穿牆而出，自脫身者；有破獄壞鎖，既自脫身，兼濟眾人者。

復次，菩薩智慧，入二法中故勝：一者、大悲；二者、般若波羅蜜。

復有二法：一者、般舟三昧；二者、方便。

復有二法：一者、常住禪定；二者、能通達法性。

復有二法：一者、能代一切眾生受苦；二者、自捨一切樂。

復有二法：一者、慈心，無怨無恚；二者、乃至諸佛功德，心亦不著。

如是等種種功德莊嚴智慧，故勝聲聞、辟支佛。
   3、聲聞人——先觀無常等。

利根菩薩—初觀便得寂滅相，不生不滅。

（《大智度論》卷54，大正25，444a~b）

4、聲聞人——毛孔空。
利根菩薩—虛空、十方空。
（《大智度論》卷35，大正25，322a10~11；卷79，大正25，618c17）
（三）外道離生智、二乘偏真智、菩薩般若智

          《大智度論》卷43〈釋集散品第9下〉，大正25，370c7~15：
世間三種智慧：一者、世俗巧便，博識文藝，仁智禮敬等；二者、離生智慧，所謂離欲界，乃至無所有處；三者、出世間智慧，所謂離我及我所，諸漏盡聲聞、辟支佛智慧。般若波羅蜜為最殊勝，畢竟清淨，無所著故，為饒益一切眾生故。聲聞、辟支佛智慧，雖漏盡故清淨，無大慈悲，不能饒益一切故不如，何況世俗罪垢不淨，欺誑智慧！三種智慧，不及是智慧故，名為般若波羅蜜。

      印順導師著《學佛三要》p.169~p.170：
  「世間智」、「出世間智」、「出世間上上智」，這是從凡夫到佛果位而分類的三種智慧：
1. 世間智：指一般凡夫及未證聖果的學者，所具有的一切分別抉擇慧力。
2. 出世間智：指二乘聖者超出世間的，能通達苦空無常無我諸法行相的證慧。
3. 出世間上上智：佛與菩薩所有的大乘不共慧，雖出世間而又二諦無礙、性相並照，超勝二乘出世的偏真，故稱出世間上上智。
這種分類，與龍樹《智論》的：外道離生智，二乘偏真智，菩薩般若智，意義極為相近。
（四）一切智、道種智、一切種智

   印順導師著《學佛三要》p.170~p.171：

《般若經》中又分為：「一切智」、「道種智」、「一切智智」。這種序列，是說明了聲聞、菩薩、佛三乘聖者智慧的差別。
聲聞、緣覺二乘人，原也具有通達理性與事相的二方面，稱為總相智、別相智。但因厭離心切，偏重於能達普遍法性的總相智，故以一切智為名。
大乘菩薩亦具二智，即道智，道種智，但他著重在從真出俗，一面觀空無我等，與常遍法性相應，一面以種種法門通達種種事相。菩薩度生的悲心深厚，所以他是遍學一切法門的，所謂法門無量誓願學。真正的修菩薩行，必然著重廣大的觀智，所以以道種智為名。
大覺佛陀，也可分為二智，一切智，一切種（智）智。依無量觀門，究竟通達諸法性相，因果緣起無限差別，能夠不加功用而即真而俗，即俗而真，真俗無礙，智慧最極圓滿，故獨稱一切智智。由這般若經的三類分別，便可見及三乘智慧的不同特性。

（五）大乘不共慧與小乘慧有兩種不同
      印順導師著《學佛三要》p.179~p.181：
      大乘不共慧與小乘慧有兩點不同：
第一、聲聞的證悟法性，是由無常，而無我，而寂滅，依三法印次第悟入；大乘觀慧，則直入諸法空寂門。同時，大乘本著這一究極理性，說明一切，開展一切，與無常為門的二乘觀境，顯然是不同的。
經說苦等不可得，即是約此究竟法性而說。大乘教典依據所證觀境，安立了種種名字，如法性、真如、無我、空性、實際、不生滅性、如來藏等，有些經總集起來：「一切法無自性空，不生不滅，本來寂靜，自性涅槃」；或說一切眾生本具法性，是常是恆，是真是實。
《中觀論》說一切法畢竟空，自性不可得，也即是闡示此一意義。
第二、聲聞者重於自我身心的觀察，對外境似不大注意，祇要證知身心無我無我所，就可得到解脫。大乘則不然，龍樹所開示的中觀修道次第，最後雖仍以觀察無我無我所而得解脫，但在前些階段，菩薩卻要廣觀一切法空。
又如唯識學者，以眾生執著外境的實有性，為錯誤根本──遍計所執自性，所以它底唯識觀，雖以體悟平等空性的圓成實為究竟，但未證入此究竟唯識性之前，總是先觀察離心的一切諸法，空無自性，唯識所現；由於心外無境，引入境空心寂的境地。

大乘不共慧，約事相方面，除生死世間的因緣果報、身心現象，還有菩薩行為、佛果功德等等，都是它的觀境。以此世俗觀慧的信解，再加以法無我性──法空性的勝義觀慧。依聞思修的不斷修習轉進，最後乃可證入諸法空性──真勝義諦。
修學大乘慧，貴在能夠就事即理，從俗入真，不使事理脫節，真俗隔礙，所以究竟圓滿的大乘觀慧，必達理事圓融、真實平等無礙的最高境界。
然在初學者，即不能如此，因為圓融無礙，不是眾生的、初學的心境。印度諸大聖者所開導的修道次第，絕無一入門即觀事事無礙、法法圓融的，而是由信解因果緣起，菩薩行願、佛果功德下手，然後由事入理、從俗證真，體悟諸法空性，離諸戲論，畢竟寂滅。此後乃能即理融事，從真出俗，漸達理性與事相，真諦與俗諦的統一。
無著喻這修證過程，如金剛杵，首尾粗大而中間狹小。最初發心修學，觀境廣大，法門無量；及至將悟證時，唯一真如，無絲毫自性相可得，所謂「無二寂靜之門」；「唯此一門」。這一階段，離一切相，道極狹隘；要透過此門，真實獲證徹悟空性，才又起方便──後得智，廣觀無邊境相，起種種行。漸入漸深，到達即事即理，即俗即真，圓融無礙之佛境。

中國一分教學，直下觀於圓融無礙之境，與印度諸聖所說，多少差別。而禪宗的修持，簡要直入，於實際身心受用，也比較得益要多些。在印度，無論中觀或唯識，皆以離相的空性為證悟的要點，然後才日見廣大，趣向佛果。 

（六）印順導師著《學佛三要》p.98~p.233：

	
	二乘的般若
	大乘的般若

	發心
	出離心：斷煩惱，解脫生死苦果而入涅槃。
	上求佛道，下化眾生。由此信願而發心，稱願菩提心，或信願菩提心(《學佛三要》p.98)

	悟入次第
	聲聞的證悟法性，是由無常，而無我，而寂滅，依三法印次第悟入。

(《學佛三要》p.179)
	大乘觀慧，則直入諸法空寂門《學佛三要》p.179)

	慧所觀境
	直接依身心作觀(五蘊、十二處、十八界)

(《學佛三要》p.174)
	1.直接依身心作觀(同二乘)

2.約事相方面，除生死世間的因緣果報、身心現象，還有菩薩行為、佛果功德等等，都是它的觀境(《學佛三要》p.180)

	悲願
	1.小乘者的證入涅槃，所以悲願（暫時）不起作用，除了但證空性，不見中道而外，也因為他們在修持時，缺乏了廣泛的慈悲心。(《學佛三要》p.232)

2. 即因偏重理性的體驗生活，慈悲心不夠，所以在證得究竟解脫之後，就難以發大願，廣度眾生，實現無邊功德事了。(《學佛三要》p.163)
	1.「今是學時，非是證時」（悲願不足而證空，就會墮入小乘）。這才能長在生死中，忍受生死的苦難，眾生的種種迫害，而不退菩提心。(《學佛三要》p.151)

2. 菩薩在修行的過程中，有大慈悲，有
大願力，發心救度一切眾生。所以自己證悟了，還是不斷的救度眾生。在為人利他所受的苦難，菩薩覺得是：無上的安慰，最大的喜樂，沒有比這更幸福了。由於菩薩悲願力的熏發，到了成佛，雖圓滿的證入涅槃，但度生無盡的悲願，成為不動本際而起妙用的動力，無盡期的救度眾生，這就大大不同於小乘者的見地了。但圓滿成佛以後，救度眾生，不再像眾生一樣，救此就不救彼，在彼就不在此。佛的涅槃，是無在無不在的，是隨眾生的善根力所感而起應化的──現身，說法等。佛涅槃是有感必應，自然起用，不用作意與功力的。

(《學佛三要》p.232~p.233)

	目的
	涅槃、解脫、證阿羅漢
	成佛

	究極體相
	信智一如，定慧等持，理智平等。
(《學佛三要》p.165)
	信智一如，定慧等持，理智平等，悲智交融：菩薩在徹底證悟法性時，即具有深切的憐愍心，廣大的悲願行。慈悲越廣大，智慧越深入；智慧越深入，慈悲越廣大。(《學佛三要》p.191)

	成就
	一切智
	道智，道種智(菩薩)；

一切智，一切種智(佛)。


十六、佛何以令須菩提為菩薩說般若？

（一）《大智度論》卷11〈釋初品中舍利弗因緣第16〉，大正25．136c26~137a25：
      問曰：若爾者何以初少為舍利弗說，後多為須菩提說？若以智慧第一故，應為多說，復何以為須菩提說？
答曰：舍利弗佛弟子中智慧第一，須菩提於弟子中，得無諍三昧
最第一。無諍三昧相：常觀眾生，不令心惱，多行憐愍。諸菩薩者，弘大誓願以度眾生，憐愍相同，是故命說。
復次，是須菩提好行空三昧，如佛在忉利天夏安居受歲已，還下閻浮提，爾時，須菩提於石窟中住，自思惟：佛從忉利天來下，我當至佛所耶？不至佛所耶？又念言：佛常說「若人以智慧眼觀佛法身，則為見佛中最。」是時，以佛從忉利天下故，閻浮提中四部眾集，諸天見人、人亦見天，座中有佛、及轉輪聖王、諸天、大眾，眾會莊嚴，先未曾有。
須菩提心念：今此大眾，雖復殊特，勢不久停，磨滅之法，皆歸無常。因此無常，觀之初門，悉知諸法，空無有實，作是觀時，即得道證。
爾時，一切眾人，皆欲求先見佛，禮敬供養。有蓮華色比丘尼，欲除女名之惡，便化為轉輪聖王及七寶千子，眾人見之，皆避坐起去。化王到佛所已，還復本身，為比丘尼最初禮佛。

是時，佛告比丘尼：非汝初禮，須菩提最初禮我。所以者何？須菩提觀諸法空，是為見佛法身，得真供養，供養中最，非以致敬生身為供養也。
以是故，言須菩提常行空三昧，與般若波羅蜜空相相應，以是故佛命令說般若波羅蜜。

（二）《大智度論》卷40〈釋舌相品第6〉，大正25．356a14~24：
      問曰：舍利弗智慧第一，竟何所少，而復命須菩提？
答曰：佛弟子眾多，一人說已，次命一人。譬如王者、群臣眾多，次第共語。

問曰：若爾者，目連、迦葉等甚多，何以不次第皆與語。
答曰：此經名智慧，舍利弗智慧第一，是故問。
須菩提雖有種種因緣，以二因緣大故：一者、好行無諍定，常慈悲眾生，雖不能廣度眾生，而常助菩薩，以菩薩事問佛；二者、好深行空法，是般若中多說空法，是故命須菩提說是舌相光明。
（三）《大智度論》卷41〈釋三假品第7〉，大正25．357c3~358a8：
問曰：佛既不自說，諸菩薩摩訶薩福德、智慧、利根勝諸聲聞，何以故命須菩提令說？
答曰：先〈舌相〉中已有二因緣故，使須菩提說。
復次，佛威德尊重，畏敬心故，不敢問佛，畏不自盡。
復次，佛知眾中心所，疑眾人敬難佛故，不敢發問。所以者何？眾生見佛身過須彌山，舌覆三千大千世界，身出種種無量光明，是時眾會心皆驚怖，不敢發問，各各自念：我當云何從佛聞法？以是故佛命須菩提，令為眾人說法。言，汝所說者，皆是佛力，如經中說。
復次，般若波羅蜜有二種：一者、共聲聞菩薩合說；二者、但與諸法身菩薩說。
為雜說故，命須菩提為首，及彌勒、舍利弗、釋提桓因。
爾時，眾會聞佛命須菩提令說，心皆驚疑，須菩提知眾人心，告舍利弗等言：一切聲聞所說、所知，皆是佛力，我等當承佛威神，為眾人說，譬如傳語人。
所以者何？佛所說法，法相不相違背，是弟子等，學是法作證，敢有所說？皆是佛力！我等所說，即是佛說。
所以者何？現在佛前說，我等雖有智慧眼，不值佛法則無所見。譬如夜行險道，無人執燈，必不得過；佛亦如是，若不以智慧燈照我等者，則無所見。
又告舍利弗：一切聲聞、辟支佛實無力能為諸菩薩說般若波羅蜜，況我一人？
所以者何？菩薩智慧甚深，問答玄遠，諸餘淺近法於菩薩邊說猶難，何況深法？如人能食一斛飯，從有一斗者索，欲以除飢，是不能除，以是故說，聲聞、辟支佛無力能為菩薩說般若。
須菩提大明，菩薩尊貴，佛亦然可，令須菩提欲於實相法中說。
是故，言一切法中，求菩薩不可得，菩薩不可得故，字亦不可得，菩薩菩薩字不可得故，般若波羅蜜亦不可得。
是三事不可得故，我云何當教菩薩般若波羅蜜？

※另外請參閱：
1. 《小品般若經》卷1〈初品第1〉，大正8，537a~b。
2. 《大品般若經》卷2〈三假品第7〉，大正8，230b~c。
十七、二乘人能信受般若波羅蜜嗎？能與大乘人論議般若嗎？ 

（一）有四種人能信受般若

《大智度論》卷55〈釋幻人聽法品第28〉，大正25，450a22~b17：
[論]者言：是時諸大弟子舍利弗等，語須菩提：是般若波羅蜜法甚深難解，以諸法無定相故為甚深；諸思惟觀行滅故難見；亦不著般若波羅蜜故，名難解難知；滅三毒及諸戲論故名寂滅；得是智慧妙味故，常得滿足更無所求，餘一切智慧皆麤澀叵樂故言微妙。
諸大弟子作是言：般若波羅蜜智慧甚深，世間人智慧淺薄，但貪著福德果報，而不樂修福德，著有則情勇，破有則心怯，本所聞習邪見、經書堅著不捨。如是人常樂世樂，以是故言：誰能信受？是深般若波羅蜜，若無信受，何用說為阿難助？答：有四種人能信受，是故大德須菩提所說必有信受，不空說也。
一者、阿鞞跋致菩薩摩訶薩：知一切法不生不滅，不取相無所著故，是則能受。
二者漏盡阿羅漢：漏盡故無所著，得無為最上法，所願已滿，更無所求故，常住空、無相、無作三昧，隨順般若波羅蜜故，則能信受。
三者、三種學人正見成就：漏雖未都盡，四信力故，亦能信受。
四者、有菩薩雖未得阿鞞跋致，福德利根智慧清淨，常隨善知識，是人亦能信受。
信受相，不言是法非佛菩薩大弟子所說，雖聞般若波羅蜜諸法皆畢竟空，不以愛先法故，而言非法。
（二）欲學聲聞地、辟支佛地、菩薩地皆當習學般若波羅蜜

   A〔經〕《大品般若經》卷3〈勸學品第8〉，大正8，234a14~21；
〔論〕《大智度論》卷41〈釋勸學品第8〉，大正25，362c14~20：
須菩提！善男子善女人欲學聲聞地，亦當應聞般若波羅蜜持、讀誦、正憶念、如說行；
欲學辟支佛地，亦當應聞般若波羅蜜持、讀誦、正憶念、如說行；
欲學菩薩地，亦當應聞般若波羅蜜持、讀誦、正憶念、如說行。
何以故？是般若波羅蜜中廣說三乘，是中菩薩摩訶薩、聲聞、辟支佛當學。
   B.〔論〕《大智度論》卷41〈釋勸學品第8〉，大正25，363c4~12：

問曰：般若波羅蜜是菩薩事，何以言欲得三乘者皆當習學？
答曰：般若波羅蜜中說諸法實相，即是無餘涅槃。三乘人皆為無餘涅槃，故精進習行。
復次，般若波羅蜜中種種因緣，說空解脫門義，如經中說：若離空解脫門，無道、無涅槃，以是故三乘人皆應學般若。
復次，舍利弗自說因緣，於般若波羅蜜中廣說三乘相，是中三乘人應學成。
（三）釋提桓因雖得初果而三毒未盡，云何能問難般若深義。

    《大智度論》卷79〈釋囑累品第66〉，大正25，618a25~b24：
[論]問曰：釋提桓因何以自疑所說，言我為隨順法正答不？
答曰：釋提桓因非一切智人，雖得初道，三毒未盡，猶有錯謬，而自籌量：我雖福德因緣為諸天主，雖得聖道味，而未有一切智，一切漏未盡故，所說或能錯謬，不自覺知，是故問。
復次，眾中大有阿鞞跋致菩薩、漏盡阿羅漢、及離欲諸天，是諸人見釋提桓因與佛、須菩提共問難，心不怯弱，作是念：是釋提桓因漏尚未盡，何能問難盡諸法邊？釋提桓因以是事故問佛。
復次，釋提桓因自知所說諸法相無違錯，求佛印可，使聽者信受，故佛即可之。

問曰：佛何以可釋提桓因說？
答曰：釋提桓因雖非一切智人，常從佛聞誦讀力強，是故所說有理，佛便印可。佛說有三種慧：聞慧、思慧、修慧。
有人聞慧、思慧明了故，能與修慧人問難。譬如乘船隨流不自用力，而疾於陸行。
如阿難雖未離欲、未得甚深禪定，而能與佛、漏盡阿羅漢等論議，隨法無違。
釋提桓因白佛言：世尊！須菩提好樂說空，善巧說空，於諸弟子中最為第一，有所言說，皆趣向空、無相、無作，所謂四念處，乃至阿耨多羅三藐三菩提，是法中皆和合，畢竟空說。
佛語釋提桓因：須菩提是行畢竟空人，世世修集非但今世，是人以空解脫門入道，亦以此門教化眾生。
是人若入深空法，尚不得法，何況行是法者！如經說檀波羅蜜不可得，何況行檀者！乃至八十隨形好不可得，何況得八十種隨形好者！
（四）阿難信力猛利故，能如法問答般若
《大智度論》卷55〈釋幻人聽法品第28〉，大正25，450b27~29：

阿難煩惱未盡故，智慧力鈍，然信力猛利故，於甚深般若波羅蜜中，能如法問答。
十八、行般若波羅蜜攝餘五度？

（一）〔經〕《大品般若》卷4〈辯才品（富樓那品）15〉，大正8，246a18~b7：
  菩薩摩訶薩行般若波羅蜜時，應薩婆若心，布施內外所有無所愛惜，不見與者、受者、及以財物，是名菩薩摩訶薩行般若波羅蜜時，檀那波羅蜜。

復次，舍利弗！菩薩摩訶薩行般若波羅蜜時，應薩婆若心，持戒、破戒二事不見故，是名菩薩摩訶薩行般若波羅蜜時，尸羅波羅蜜。

復次，舍利弗！菩薩摩訶薩行般若波羅蜜時，應薩婆若心，不見呵者、罵者、打者、殺者，亦不見用是空能忍辱，是名菩薩摩訶薩行般若波羅蜜時，羼提波羅蜜。復次，舍利弗！菩薩摩訶薩行般若波羅蜜時，應薩婆若心，觀諸法畢竟空，以大悲心故，行諸善法，是名菩薩摩訶薩行般若波羅蜜時，毘梨耶波羅蜜。

復次，舍利弗！菩薩摩訶薩行般若波羅蜜時，應薩婆若心入禪定，觀諸禪離相、空相、無相相、無作相，是名菩薩摩訶薩行般若波羅蜜時，禪那波羅蜜。

如是！舍利弗！菩薩摩訶薩行般若波羅蜜時，攝諸波羅蜜。

（《大智度論》卷45〈釋大莊嚴品第15〉，大正25，386c21~387a13）

（二）《大品般若》卷20〈攝五品（六度相攝品）68〉，大正8，367b22~368c1。

（三）《大智度論》卷81〈釋六度品第68之餘〉，大正25，627b18~628b21；630a24~631a28；632a27~b10。
十九、般若相（依世諦說，不依第一義諦說）

  （一）〔經〕《大品般若》卷14〈問相品49〉，大正8，325b13~22：       

[經]爾時三千大千世界中，所有欲界天子、色界天子，遙散華香來至佛所，頂禮佛足一面住，白佛言：世尊！所說般若波羅蜜甚深，何等是深般若波羅蜜相？
佛告欲界、色界諸天子：諸天子！空相是深般若波羅蜜相，無相、無作、無起、無生、無滅、無垢、無淨、無所有法、無相、無依止虛空相，是深般若波羅蜜相。諸天子！如是等相，是深般若波羅蜜相。
佛為眾生用世間法故說，非第一義。
（《大智度論》卷70〈釋問相品49〉，大正25．547c22~548a1）
   （二）〔論〕《大智度論》卷70〈釋問相品49〉，大正25．548b13~c7：

問曰：上處處已說空、無相、無作，乃至無起、無所有，是般若相。今諸天子何以復問何等是般若相？
答曰：佛雖處處說般若波羅蜜，或說空等或說有，或說果報或說罪福，不定故，是以今問，何者定是般若相？
復次，是般若波羅蜜如幻化，如似可得而無定相可取，唯諸佛能正遍知其相，諸天子雖有利智，不能了知故問。
復次，有人言：是諸天子有後來者，不聞故問。
佛答諸天子：空等是般若波羅蜜相，空相者，內外空等諸空；若諸法空者，即是無有男女、長短、好醜等相，是名無相相。若空無相，不復生願著後世身，是名無作相。三解脫門是初入般若波羅蜜相，三乘共有不生、不滅、不垢、不淨、無所依止虛空等，是般若波羅蜜深相。
上三解脫門中，無相：無男女等，外相無所有。
下無相相，無一切法相空。
雖是一人，根有利鈍，入有深淺，故差別說空、無生、無滅等論議如先說。
佛知天子必有如是念：若般若波羅蜜空無所有，如虛空相，云何可說？若說即是有相，諸天子以佛威德大故，不敢致難，是故佛自為說。
佛憐愍眾生，以世諦故說空等諸相，非以第一義諦，若以第一義故應難，以世諦故說則不應難。
















� 請參閱《大品般若經》卷11〈照明品第40〉，大正8，302b24~c3；《大品般若經》卷21〈方便品第69〉，大正8，368c27~369a1。


� 請參閱《大品般若經》卷11〈照明品第40〉，大正8，302b24~c3。


� 請參閱《大品般若經》卷18〈不證品 (學空不證品) 第60〉，大正8，350c3~9：「譬如健人學諸射法，善於射術，仰射空中，復以後箭，射於前箭，箭箭相拄，不令前墮，隨意自在，若欲令墮，便止後箭，爾乃墮地。須菩提！菩薩摩訶薩亦如是，行般若波羅蜜以方便力故，為阿耨多羅三藐三菩提，諸善根未具足，不於實際作證，若善根成就是時，便於實際作證。」另外請參閱《大智度論》卷75，大正25，592a。


� 參閱印順導師著《中國禪宗史》，p.384：數論派之「自性」，羅什譯為世性，約起用說，名為「勝性」；約微妙不易知說，名為「冥性」。


� 《放光般若經》卷15〈摩訶般若波羅蜜無盡品第68〉，大正8，106a25~106b7：「須菩提！癡如虛空不可盡，菩薩當作是入，所作行如虛空不可，盡當作是入；識如虛空不可盡，當作是入；名色如虛空不可盡，當作是入；六衰如虛空不可盡，當作是入；覺如虛空不可盡，當作是入；愛如虛空不可盡，當作是入；有如虛空不可盡，當作是入；生如虛空不可盡，當作是入；老、病、死、憂、悲勤苦如虛空不可盡，當作是入。須菩提！菩薩摩訶薩當作是入般若波羅蜜中，菩薩摩訶薩於十二緣起作是觀者，為捨癡際為應無所入，菩薩作是觀十二緣起法者，則為得坐道場。」


� 參閱《雜阿含經》卷12，（297經），大正2，84a~85c。


� 「如」，大正藏作「知」，宋、元、明、宮本作「如」，今依四本改。


� 何謂「無諍三昧」？其內容是什麼？為何與「慈悲」相應？請參閱《大毘婆沙論》卷179，大正27，898a~899a。


� 有關須菩提觀空，先見佛法身；蓮華色比丘尼化成轉輪聖王，先見佛色身，可另外參閱《增一阿含經》卷28〈聽法品第36〉，大正2，707c4~708a20。

